
Búðardalur - Augnablikin heima er miðlunarverkefni sem byggir á ljósmyndum af 

íbúum Búðardals. Um er að ræða sýningu sem sett var upp í apríl 2013. Í tilefni 

sýningarinnar var einnig gefin út sýningarskrá og opnuð gagnvirk vefsíða.  

Þessi greinargerð er hluti af lokaverkefni mínu í meistaranámi í hagnýtri 

menningarmiðlun við Sagnfræði- og heimspekideild Háskóla Íslands og er metin til 

30 ECTS eininga. Verkefnið var unnið undir leiðsögn Guðbrands Benediktssonar og 

Ólafs Rastrick, þeim vil ég þakka fyrir góðar ábendingar og gott samstarf. Einnig 

langar mig að þakka Menningarráði Vesturlands fyrir veittan fjárstyrk, menningar- og 

ferðamálanefnd Dalabyggðar og öllum þeim sem aðstoðuðu mig í ferlinu. Síðast en 

ekki síst langar mig að þakka fjölskyldunni minni og öllum íbúum Búðardals sem 

voru tilbúnir að taka þátt í verkefninu með mér. Án þeirra hefði verkefnið aldrei orðið 

að veruleika.  

1. Inngangur 
Heimurinn heima er sá heimur sem mótar umgjörð utan um líf okkar og athafnir. 

Hvernig við kjósum að hafa hlutina í kringum okkur er háð áhrifum úr okkar nánasta 

umhverfi en það endurspeglar tíðarandann hverju sinni. Miðlunarverkefnið sem varð 

fyrir valinu var gerð ljósmyndasýningar í Menningar- og safnahúsinu Leifsbúð í 

Búðardal. Sýningin var sett upp í apríl 2013 og ber heitið Búðardalur - Augnablikin 

heima. Sýningin byggir á ljósmyndum af íbúum Búðardals sem teknar voru af höfundi 

verkefnisins á tímabilinu september 2012 fram í mars 2013. Í tilefni sýningarinnar var 

einnig gefin út sýningarskrá og opnuð gagnvirk vefsíða. Í þessari greinargerð verður 

farið í gegnum vinnsluferli verkefnisins, greint frá hugmyndum á bak við verkefnið, 

frá hugmynd að veruleika. Þá verða dregnar fram ýmsar skilgreiningar á hugtakinu 

menning og leitast við að tengja þær umfjöllunarefni sýningarinnar. Einnig er fjallað 

um rannsókn, vettvangsvinnu og miðlunarleiðir fyrir verkefnið Búðardalur - 

Augnablikin heima. Þættir er snúa að undirbúningi, hönnun og uppsetningu sýningar 

verða skoðaðir sem og almennt hlutverk safna og sýninga. Ljósmyndirnar á 

sýningunni eru persónuleg samtímaskrásetning á umhverfi, manngerðum og samfélagi. 

Það er hversdagsleg stemning í myndunum og þær fjalla um venjubundið líf fólks á 

heimilum sínum. Jafnframt er um að ræða varðveislu á því sem er liðið, það er 

svipbrigði augnabliksins.  

1.1 Menning og samfélag 
Verkefnið Búðardalur - Augnablikin heima felur í sér ákveðnar spurningar er snerta 

menningu og samfélag. Gengið er út frá þeirri hugmynd að menning hvers samfélags 

sé fólgin í venjubundum veruleika fólks. Það er lífsglíma hvers og eins sem gerir 

mann einstakan. Hver fjölskylda er einstök. Þá er hugsað um fjölskylduna sem 

einskonar mynd af samfélagi, að hún sé í raun hornsteinn samfélagsins. Þegar maður 

fjallar um fjölskyldur er samfélagið endurspeglað. Hvernig er samfélag þar sem flestir 

ef ekki allir þekkjast? Hvernig er fólkið sem þar býr? Hvernig er menningin?  

 

Segja má að menning sé eins og ósýnilegur þráður sem tengir fólk saman. 

Staðarmenning tekur mið af mannlífinu og viðfangsefnin geta því verið óteljandi. 

Menningarfræðingurinn Stuart Hall hefur bent á að fólk skilur heiminn í gegnum 

menningu. Þegar bakgrunnur og aðstæður fólks eru svipaðar eru meiri líkur á því að 

fólk leggi sömu merkingu í hlutina og skilji þannig hvert annað. Þessi hópur fólks býr 

því yfir sameiginlegu minni. Það felur í sér sameiginlegan skilning og gerir það að 

verkum að fólk skilur heiminn á svipaðan hátt. Menningin er því undirstaðan í lífi 

fólks. 1  Samkvæmt kenningum bókmenntafræðingsins Raymond Williams er 

menningin tengd því hvernig við lítum á okkur sem hluta af samfélagi. Menningin er 

hluti af ákvörðunum okkar og nýtist þannig einstaklingum til að byggja upp eigin 

sjálfsmynd og verða hluti af ákveðinni heild. Menningin er fólkið sem þróar 

samfélagið með upplifunum sínum, samskiptum, uppgötvunum og sameiginlegum 

gildum og vegna þessa er menningin undirstaðan í lífi fólks. Samfélagið er til staðar 

en í sífelldri þróun, einstaklingar fæðast og gamlir deyja. Jafnframt þróast menningin 

samkvæmt hugsunum fólks. Skilningur, tilgangur og gildi eru mismunandi en allt eru 

þetta tæki sem við notum til að eiga samskipti við annað fólk. Í samfélaginu eru ávallt 

hefðir til staðar á sama tíma og þar eru nýjungar. Þannig taldi Williams að menning 

væri eins uppbyggð og þróun mannlegs samfélags.2 Um samband manns og samfélags 

setti félagsfræðingurinn Pierre Bourdieu fram kenningu um félagslega verund eða 

habitus (e. habitus). Kenningin felur í sér viðmið, gildi og skynjun manna sem eiga sér 

djúpar rætur í hverjum og einum. Þær manneskjur sem hafa alist upp í sama samfélagi 

geta haft svipaðan habitus. Einstaklingar tilheyra einum eða fleiri hópum og habitus 

fólks mótast innan hópanna. Hver og einn hópur hefur sinn eigin habitus. Fólk hagar 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Hall. 2005:23-35 
2 Williams. 2000: 31-40 2 Williams. 2000: 31-40 

sér samkvæmt þeirri félagsmótun sem það hefur fengið í gegnum uppvöxt í ákveðnu 

samfélagi. Öll erum við mótuð, að einhverju leyti af því umhverfi sem við komum úr 

og merkt þeirri menningu sem við ölumst upp í.3  

 

Í Búðardal er menning og menningin er fólkið. Fólk er í sjálfu sér misjafnt og 

menningin eftir því. En það er jafnframt mikilvægt að vera meðvitaður um það hvaða 

þýðingu ríkjandi viðhorf til menningar geta haft fyrir samfélagið sjálft. Í smærri 

byggðarlögum þarf ímyndin út á við ekki að vera einungis í höndum opinberra aðila 

heldur er það fólkið í samfélaginu sjálfu og fjölbreytt tengsl á milli aðila sem geta í 

sameiningu haft þar áhrif. Hagsmunirnir eiga að vera í þágu allra.  

 

1.2 Hugmyndin  
Landslagið á þeim stað sem maður fæðist í er oftast fallegt í huga manns, sama hvort 

þar eru fjöll eða dalir. Maður fer smátt og smátt að læra að þekkja umhverfi sitt eins 

og línurnar í eigin lófa. Göturnar og húsin, brekkurnar og móarnir, skurðirnir og fjaran 

verða ósjálfrátt hluti af manns eigin vitund og allt verður þetta manni svo persónulegt. 

Líklegast er það kunnugleikinn og minningarnar sem skapa þessa fegurð. En fólkið á 

staðnum er einnig partur af þessu umhverfi og getur haft töluverð áhrif á það hvernig 

við upplifum okkur í samfélaginu.  

  

Ég er fædd og uppalin í Búðardal og ósjálfrátt hefur þetta samfélag verið mér 

hugleikið í gegnum tíðina. Hugmyndin að þessu verkefni kviknaði fyrst haustið 2001, 

þá var ég í BA námi í myndlist við Listaháskóla Íslands og hafði verið búsett í 

Reykjavík í rúm fimm ár. Mér þótti Búðardalur allt of lítið áberandi í daglegu tali og 

fólk í kringum mig lítið upplýst um það byggðarlag. Þorpið er í alfaraleið en margir 

ferðalangar hlýða áberandi skiltum sem sýna lítið annað en „flóttaleiðir“ út úr þorpinu. 

Þeir bruna því í gegn á leið sinni um landið. Árið 2001 byrjaði ég að framkvæma 

hugmyndina, að mynda heimafólk. Ég guggnaði síðar á því einhverra hluta vegna. 

Markmiðið með þessu var að ná öðruvísi mynd af Búðardal og búa til einstaka sýn inn 

í þorpið, eitthvað sem væri ekki annars hægt að sjá. Eftirsóknarvert var að grípa 

stemninguna þegar fjölskyldan væri heima hjá sér í helgarfríum að gera allt og ekki  

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Bourdieu. 2007: 8-9 

neitt. Nokkrar myndir urðu til af íbúum en síðan eru liðin nokkur ár og margt hefur 

breyst. Einstök íbúðarhús hafa bæst í þyrpinguna og stemningin er auðvitað önnur en 

hún var og á enn eftir að breytast. Fólk er alltaf að breytast og það er misjafn 

tilgangurinn sem fyrir því vakir. Sumir fara á einn eða annan hátt og aðrir koma í stað. 

Það var svo ekki fyrr en ég hóf nám í hagnýtri menningarmiðlun að ég sá tækifæri til 

að taka upp þráðinn þaðan sem frá var horfið.  

 

Nú eru komnar myndir af 73 heimilum. Myndirnar eru ekki af daglegu amstri heldur 

af því sem er með öllum litbrigðum lífsins. Þetta er sýn inn í hið persónulega líf hvers 

og eins. Það er vonlaust að fylgjast með öllu þorpinu en farið er hús úr húsi með það í 

huga að sýna fegurð hins hversdagslega á látlausan hátt. Við hverja myndatöku er 

leytast við að finna samhljóm á milli útlits persónanna og umhverfis þeirra, reynt er 

að finna þætti í umhverfinu sem styðja við túlkun ljósmyndarans á persónunni. Með 

því að raða öllum ljósmyndunum saman fyrir sýningu, langar mig að segja sögu og 

opna þannig mína sýn á samfélagið. Mig langar jafnframt að hafa áhrif á sýn fólks á 

mannlífið. Skrásetja umhverfið, tjá það sem ég upplifi og sé í umhverfinu og draga 

athygli áhorfandans að því hversdagslega. Í hröðu samfélagi erum við ef til vill ekki 

svo mikið að veita hvort öðru eftirtekt. 

 

 

 

Búðardalur í mars 2013 

1.3 Þorpið, ytra umhverfi og saga 
Búðardalur er við botn Hvammsfjarðar og er hluti af sveitarfélaginu Dalabyggð. Í 

janúar árið 2013 voru íbúarnir 252 talsins. 4  Byggðarlagið hefur flokkast sem 

jaðarbyggð en á árunum 1988-1998 fækkaði íbúum um fjórðung. Síðan þá hefur 

íbúum fækkað mun minna eða um 4,5%.5 Þorpið er staðsett nokkurn veginn í miðju 

sýslunnar. Það er háð sveitunum í kring og er einskonar þjónustukjarni fyrir sveitina. 

Aðalatvinnuvegur er landbúnaður og þar er mikil sauðfjárrækt. Sveitirnar eru í norður, 

suður og austur og hafið í vestur. Fallegt er að horfa yfir fjörðinn jafnvel þótt hann sé 

næstum fisklaus. Á vorin laðar hann að sér vaðfugla og það finnast bláskeljar, 

kuðungar og ígulker í fjörunni. Þarna er bryggjustúfur sem steyptur var út í sjóinn 

fyrir um sextíu árum en þar koma aldrei skip því fjörðurinn er grunnur. Sjórinn skiptir 

litum og virðist anda. Hann verður blár, grænn og stundum brúnn. Allt eftir því 

hvernig viðrar. Oftast er hann úfinn en það kemur fyrir að hann verði spegilsléttur, 

það gerist þó helst á nóttunni og endist kannski fram að hádegi næsta dag. Það er gott 

að hafa sjóinn þarna rétt við tærnar á manni því það fyrsta sem margir gera snemma á 

morgnana er að kíkja út og líta til sjávar, þannig sér maður fyrst hvernig viðrar.  

 

Í Búðardal eru nokkrir tugir einbýlishúsa, flest teiknuð af tæknifræðingum og 

arkitektum ríkisins. Göturnar eru um tólf og það eru rúmlega hundrað heimili í 

þorpinu. Þarna eru átta tveggja íbúða raðhús og nokkur snotur timburhús frá fyrri 

hluta 20. aldar. Stærstu byggingar og helstu stofnanir eru húsið sem einu sinni var 

sláturhús, mjólkurstöðin, samkaupshúsið sem áður var kaupfélagið, dvalarheimilið 

Silfurtún, heilsugæslustöðin, sýsluskrifstofan og blómabúð. Kirkja og sundlaug eru út 

í sveit. Grunnskólinn og félagsheimilið Dalabúð eru staðsett nokkurn veginn í miðju 

bæjarins. Gamla kjötpokaverksmiðjan sem eitt sinn var kaupfélagshús, heitir nú 

Leifsbúð og er niður við sjóinn. Við opnun Leifsbúðar á Jörfagleði árið 2007 flutti 

Friðjón Þórðarson ræðu þar sem hann rakti meðal annars sögu hússins: 

 
Gamla kaupfélagshúsið er staðsett nánast í fjöruborðinu í 
Búðardal, þar sem byggðin hófst, þar sem Höskuldur reisti 
búð sína, þar sem tanginn var og síðar bryggjan. 
Uppskipunarbrautin var beint niður af húsinu. [...]. Aðkoman 
er frá þjóðveginum framhjá stofnunum bæjarins, niður 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Hagstofa Íslands. 2013. sótt þann 10. apríl 2013 af: http://www.hagstofa.is 
5 Jaðarbyggðir á Vesturlandi. 1999. Sótt 10. apríl 2013 af: http://www.ssv.is/files/Skra_0018209.pdf  

brekkuna, þar sem útsýnið opnast yfir fjörðinn. Á þessum 
stað vaknar sjálfkrafa hugsunin um siglingar og ný ævintýri.6 

 
 

Hugmyndir okkar um fortíðina og val á því hvað við teljum merkilegt endurspeglar 

alltaf ákveðna afstöðu. Þetta gamla kaupfélagshús í Búðardal ber nú heitið 

Menningar- og safnahúsið Leifsbúð. Það heyrir undir sveitarfélagið en hefur nokkuð 

óljósu hlutverki að gegna. Í dag eru til margar tegundir af söfnum, sýningum og 

setrum og á undaförnum árum hefur hlutverk safna breyst. Samkvæmt 3. grein 

safnalaga eru söfn mennta- og þjónustustofnanir. Lögbundið hlutverk þeirra er að 

safna, varðveita, skrásetja og miðla menningararfinum. Söfn eru varanlegar stofnanir, 

sem starfa í þágu almennings og eru ekki rekin í hagnaðarskyni. Þau eiga að gegna því 

hlutverki að auka lífsgæði manna með því að efla skilning, meðal annars á þróun og 

stöðu menningar. Söfn hafa víðtækara samfélagshlutverki að gegna en setur og 

sýningar. 7 Áhugi á menningartengdu efni hefur allsstaðar farið vaxandi. Eggert Þór 

Bernharðsson prófessor í menningarmiðlun við Háskóla Íslands bendir á í greininni 

Miðlun sögu á sýningum, að sýningar og sögusetur geti verið nokkurs konar útibú frá 

söfnum þar sem sögunni er miðlað. 8 Þá eru alls kyns sýningar og söfn á meðal 

vinsælustu viðkomustaða ferðamanna og eftirspurn að vandaðri afþreyingu eykst. 

Eftir því sem heimurinn verður einsleitari virðist áhugi manna á því sem er sérstakt 

eða einstakt fara vaxandi. Svo virðist sem fólk sé að færast nær því að sérstaða okkar 

sé það sem við eigum, saga okkar og menning.9 Í riti um Grunnatriði safnastarfs eftir 

Ambrose og Paine kemur fram að söfn í byggðarlögum eiga að gegna því 

lykilhlutverki að efla skilning og skynjun á því hver sérstaða byggðarlagsins er.	  Á 

tímum örra og menningarlegra breytinga á mörgum stöðum geta sýningar, söfn og 

safnhús lagt dýrmætan skerf til skilnings á sambandinu milli fortíðar og nútíðar, tengt 

okkur við fortíð okkar og sögu. Á söfnum er í flestum tilfellum leitast við að fjalla um 

það sem almenningur hefur áhuga á. Safnið hefur þannig ákveðnu samfélagslegu 

hlutverki að gegna og á að vera hluti af því samfélagi sem það tilheyrir, auk þess sem 

það getur gegnt mikilvægu hlutverki í velferð byggðarlaga.10 Það hlýtur því að vera til 

mikils að vinna, þegar kemur að því að koma sínum stað á kortið. Ávinningurinn er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Sumardagurinn fyrsti í Búðardal. 2007. Sótt 21. febrúar 2013 af:         
  http://www.sturla.is/default.asp?sid_id=6495&tid=99&fre_Id=55435&Tre_Rod= 
7 Safnalög nr. 141/2011. Sótt þann 18. apríl af: http://www.althingi.is/lagas/140a/2011141.html 
8 Eggert Þór Bernharðsson. 2003: 19 
9 Björn G. Björnsson. 2007: 42-43 
10 Ambrose og Paine. 1998: 2 

samfélagslegur og hefur áhrif á mannlíf, náttúru, atvinnu- og efnahagslíf. Tími 

stofnanna sem allar eru meira og minna eins er liðinn.	  Í staðinn þarf að koma heildræn 

svæðishugsun, þar sem hvaðeina sem áhugavert er að sýna heimamönnum og gestum 

tvinnast saman.  

 

Í Leifsbúð er opið yfir sumartímann og á veturna eru salir leigðir fyrir hina ýmsu 

viðburði, uppákomur og einkasamkvæmi. Þá er þar einnig staðsett upplýsingamiðstöð 

ferðamanna, kaffihús og fundaaðstaða. Í risinu er rými fyrir sófaspjall og óráðstafað 

rými. Einnig er í Leifsbúð Vínlands- og landafundasýning, tileinkuð Eiríki rauða og 

Leifi heppna í tengslum við Eiríksstaði í Dölum.11  Segja má að þarna sé sýning sem 

sinnir miðlun á einhvern hátt. Ákveðnum menningararfi er miðlað sem einungis 

varpar ljósi á einstaka þætti sögunnar. Það er því kjörið tækifæri að skapa þar 

vettvang þar sem forntíminn og nútíminn koma saman.   

 

  

 

 

	  
	  
	  
	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11	  Eiríksstaðir þar sem sagan lifnar við. Sótt 10. apríl 2013 af: 
    http://www.eiriksstadir.is/default.asp?sid_id=42782&tre_rod=009%7C&tId=1	  	  	  

Menningar-‐	  og	  safnhúsið	  Leifsbúð	  

2.	  Undirbúningur	  verkefnis	  	  

Hugsanaferli og aðdragandi verkefna geta tekið mislangan tíma og tengjast gjarnan 

tíma og fjármagni. Þá er gott að hafa ákveðin tæki til að skipuleggja og koma 

verkefninu í framkvæmd. Ef það á að geta gengið er mikilvægt að halda utan um alla 

verkþætti og framvindu verkefnisins.  Að gera kostnaðar- og fjárhagsáætlun er liður í 

því að gera sér grein fyrir umfangi og stærð verkefnisins. Fyrir áætlaðan viðburð er 

gott að gera sér strax grein fyrir markmiðum og hver markhópurinn á að vera. Huga 

þarf að styrkjum, byggja upp sambönd við þá sem að verkinu koma og passa að allir 

séu ánægðir. Það þarf jafnframt að huga að mögulegum leyfisveitendum. Tryggja að 

áætlanirnar standist og að árangur sé í samræmi við markmiðin. Í því samhengi getur 

verið gott að hafa plan A, B og helst C og vera viðbúinn hinu óvænta. Síðast en ekki 

síst að passa að týnast ekki í smáatriðunum heldur hafa heildarsýn. 12  Þá var 

fjárhagsáætlunagerðin ásamt verk- og tímaáætlun við undirbúning verkefnisins einnig 

liður í styrktarumsókn til Menningarráðs Vesturlands. En tilgangur sjóðsins er að efla 

menningarstarf á Vesturlandi og standa fyrir öflugu þróunarstarfi í menningarmálum. 

Fjármagni er úthlutað til menningarverkefna á Vesturlandi og eru markmiðin með því 

að efla menningartengda ferðaþjónustu og styðja sérstaklega við verkefni sem laðað 

geta að ferðamenn. Ásamt því að efla starfsemi á sviði sagnahefðar, auka stuðning við 

menningarstarf ungs og aldraðs fólks, styðja við metnaðarfulla menningarstarfsemi 

sem er landsvæðinu til farsældar og efla nýsköpun í verkefnum tengdum menningu.13 

Það er því mikil viðurkenning, lyftistöng og hvatning að fá úthlutað úr sjóðnum. Á 

næstu síðu má sjá töflur yfir fjárhags- og verkáætlun. Að áætla mögulegan tíma og 

kostnað er mikilvægur liður í því að gera sér grein fyrir umfangi verkefnisins. 

Upphaflegar áætlanir geta breyst í ferlinu við mótun verkefnisins. Hér á næstu síðu 

má sjá áætlanir verkefnisins ásamt endanlegum kostnaði.  

 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12 Jack R. 2010: 9-12 
13 Menningarráð Vesturlands. 2013. sótt þann 20. apríl 2013 af: http://www.menningarviti.is/	  

2.1 Markmiðasetning 

Með skilgreindum markmiðum er átt við skráðar lýsingar á tilgangi verkefnisins og 

þeim árangri sem stefnt er að. 

Markmið þessa verkefnis eru að: 

• safna heimildum um fólk og skrásetja 

• gera á myndrænan hátt grein fyrir samfélagsuppbyggingu 

• gefa nærmynd af samfélagi þar sem hversdagsleikinn er upphafinn  

• efla söguvitund 

• skapa minningar  

• miðla veruleikanum bæði á hlutlausan hátt og með persónulegri frásögn 

• draga fram mannlífið í sinni fjölbreyttustu mynd  

• efla tengsl á milli fólks  

• skemmta 

• efla samkennd  

• búa í haginn fyrir skapandi samræður milli listarinnar og hversdagsins 

 

Samfélagið er myndvætt. Sjónmenningin, það er hinn sjónræni heimur, umlykur allt 

og er óumflýjanlegur. Hann gegnir því mikilvæga hlutverki að auka meðvitund okkar 

Uppgjör verkefnis 



	   16	  

fyrir umhverfinu. Öll höfum við þörf fyrir að samsama okkur við aðra. Að velta 

umhverfi sínu fyrir sér eflir sjálfsvitund, umhverfisvitund og samkennd. Þættir 

sjónmenningar eru uppspretta upplýsinga um heiminn og líta má á þessa þætti sem 

mikilvæga leið til að efla samskipti við aðra samferðamenn.14 Það má því segja að 

kostir myndmáls séu margir. Það má lesa það á margan hátt. Það dýpkar sýn á öllu 

mögulegu og eflir gagnrýna, skapandi hugsun. Að kunna að skynja, sjá og upplifa það 

sem mætir manni frá degi til dags er dæmi um skapandi hugsun og hún er lífsins 

nauðsyn. Kerry Freedman, prófessor í myndlist og hönnun, vill meina að sjónmenning 

taki í raun til alls þess sem við gerum. Hún er fjölmenningarleg, þverfagleg, 

samfélagsleg, pólitísk, hagfræðileg, persónuleg og hefur margþætt tengsl á milli 

nútímalegra og sögulegra þátta. Hún byggir á myndmáli  og myndmálið byggir á 

þekkingu sem þarf að kunna að lesa.15 Það myndi hjálpa okkur að auka meðvitund 

okkar í umhverfinu, að hægja á og njóta augnabliksins. Jafnframt að skoða 

samtímamenningu með gagnrýnum augum. Eitt af markmiðum með sýningunni er að 

hún geti orðið innlegg í að efla og dýpka skilning á samfélagi og samtíð. Ásamt því að 

skapa vettvang og umhverfi þar sem umræður og listræn viðhorf á umfjöllunarefni 

gætu átt sér stað. Sigrún Sigurðardóttir menningarfræðingur og lektor við 

Listaháskóla Íslands hefur bent á að listin geri okkur kleift að skoða veruleikann á 

óhefðbundinn hátt, fletta ofan af honum, flækja hlutum saman og setja í nýtt samhengi 

til að öðlast dýpri skilning á heiminum sem umlykur okkur og sambandi okkar við 

hann.16 Þá gæti heimsókn á sýninguna orðið ný leið til að skoða eitt form af 

samtímamenningu með gagnrýnum augum. Samtímamenning getur sagt okkur margt 

um veröldina og sýningargestir fá að upplifa, tengja og ígrunda.  

En hvernig má kveikja meiri áhuga og vitund fólks á eigin samtíma og samfélagi? Um 

samband manns og náttúru hefur sagnfræðingurinn Bragi Guðmundsson rætt og fært 

rök fyrir því að góð söguvitund, grenndarvitund og umhverfisvitund séu undirstaða 

styrkrar sjálfsmyndar einstaklinga og hópa. Hann telur að þetta þrennt beri að efla 

með öllu fólki í því skyni að styrkja sjálfsvitund þess og samábyrgð gagnvart öðrum 

mönnum og umhverfi. Bragi hefur meðal annars fjallað um kennslu á þessum sviðum 

og mikilvægi hennar fyrir áframhaldandi dreifða og öfluga búsetu víða um land. Hann 

hefur meðal annars bent á að öll skynjum við umhverfi okkar í tíma og rúmi með 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
14 Freedman. 2003: 39 
15 Freedman. 2003: 43	  
16 Hjálmar Sveinsson og Sigrún Sigurðardóttir. 2008: 13 

einhverjum hætti og þessi skynjun verði hluti af sjálfsvitund okkar. Þessi 

samtímaskynjun sé breytileg eftir einstaklingum og ráði mismunandi aðstæður og 

þjóðfélagsstaða þar mestu um.17 Einnig telur hann að fortíðarskynjun sé á margan hátt 

ólík nútíðarskynjun og fortíðina verði hver og einn að skapa í huga sér. Fólk blandi 

saman eigin reynslu, upplýsingum frá öðrum og úr ýmsum öðrum upplýsingaveitum. 

Fortíðin verði því á margan hátt persónubundin, þó ýmislegt í henni sé sameignilegt 

með öðrum. Við höfum öll einhverja framtíðarsýn, bæði fyrir okkur sjálf og það 

samfélag sem við tilheyrum.18 	  	  

	  
	  
2.2 Vettvangsvinna og efnisöflun  

Í leit að rökréttum og aðlaðandi söguþræði þarf nákvæma rannsókn á viðfangsefninu. 

Þetta ferli hefur oftast í för með sér mikið af sjónrænum upplýsingum, sem í fyrstu 

kann að virðast handahófskennt og stundum yfirþyrmandi. Að móta upplýsingarnar á 

skipulegan máta er gagnleg leið þegar kemur að því að sjá samhengi á milli 

hugmynda og að koma auga á mögulegar leiðir til rannsóknar.19  

 

Haustið 2012 byrjaði ég á verkefninu með því að senda dreifildi á öll heimili í 

Búðardal þar sem ég kynnti verkefnið og varaði við mér. Fljótlega eftir það hóf ég svo 

heimsóknirnar ásamt vinkonu minni, Canon EOS 500D með 18-55mm linsu. Ég var 

smá stund að finna út úr því hvernig best væri að hátta vinnubrögðum. Fyrst gekk ég í 

hús og fólk tók mér í öllum tilvikum afar vel. Ég var þó fljót að átta mig á því að 

heillavænlegast væri að hringja á undan mér og hreinlega bóka tíma. Ég komst líka að 

því að fólk út á landi er alveg jafn upptekið og til dæmis fólk í Reykjavík. Ég hringdi í 

alla íbúana. Mér var mikið í mun að skilja engan útundan. Jafnframt þótti mér það 

viðeigandi að fólk fengi sjálft um það ráðið hvort það yrði með í stað þess að ég færi 

að sigta þar úr. Þeir sem gátu verið með duttu sjálfkrafa inn á listann yfir mögulegan 

markhóp. Eftir nokkrar heimsóknir í október síðastliðnum gerði ég mér svo grein fyrir 

því að ég yrði að gefa mér miklu meiri tíma í heimsóknirnar. Þar spiluðu inn í 

óvissuþættir eins og veðurfar. Til dæmis kom það nokkrum sinnum upp að ófært var 

yfir Bröttubrekku eða þá að veðurspáin var þannig að ekkert vit var í því að rjúka af 

stað. Einnig spiluðu mannlegir þættir inn í, því fólk gat átt það til að hringja rétt fyrir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17 Bragi Guðmundsson. 2000: 21-23 
18 Bragi Guðmundsson. 2000: 26-30 
19 Locker. 2011: 57 



	   18	  

tilsettan myndatökutíma og fresta vegna óviðráðanlegra aðstæðna. Eins og gefur að 

skilja voru ekki allir tilbúnir að vera með af ýmsum ólíkum ástæðum. Einhverja náði 

ég aldrei í en þó voru flestir til í að taka þátt. Ég hefði sennilega náð fleirum ef tími 

hefði ekki spilað þar inn í. Af 102 heimilum náði ég að mynda íbúa á 73 heimilum. 

Tel ég mig því hafa náð svipmynd af rúmum 70% íbúa.  

 

Þá var farið af stað úr Reykjavík marga föstudagseftirmiðdaga í allan vetur. Yfirleitt 

var það önnur hver helgi en undir það síðasta hver einasta. Upphaflegur áætlaður 

fjöldi ferða fór úr átta upp í fimmtán ferðir. Þá voru heimsóknirnar eins ólíkar og þær 

voru margar. Þarna fór fram stutt spjall eða langt, kannski voru drukknir nokkrir 

kaffibollar, nartað í kökur, konfekt, súkkulaðirúsínur eða drukkin fáein hvítvínsglös. 

Fjölskyldualbúm skoðuð, gluggað í bækur, pælt í uppröðun mynda á stofuveggjum, 

poppað og drukkið kók. Handavinna skoðuð og jafnvel ljóð. Ef til vill smá neftóbak í 

nös. Ég gæti endalaust tjáð mig um það sem þarna fór fram en allt var þetta mjög svo 

gefandi og skemmtileg augnablik sem ég, undir venjulegum kringumstæðum hefði 

aldrei annars upplifað. Líkt og ljósmyndarinn Spessi hefur bent á skynjar maður 

ákveðna stemningu við hverja myndatöku. Þegar komið er á ákveðinn stað, gengið inn 

í herbergi sem maður þekkir ekki, þá upplifir maður alltaf eitthvað við umhverfið. 

Maður skynjar allaf nýja og nýja stemningu við hvert heimili. Stemninguna og 

upplifunina vill maður svo reyna að fanga á einhvern hátt, skrásetja umhverfi fólks og 

ummerki þess um daglegt líf. Þetta er í raun upplifunin sem fylgir því að vera staddur 

á ákveðnum stað á ákveðnum tíma sem er svo liðið um leið og smellt er af.  Fólk fær 

að sviðsetja sig sjálft. Ef einhver vill setja á sig varalit þá má hann það. Ef einhver vill 

taka til áður, þá má hann það. Fólk túlkar sína eigin persónu. Við erum alltaf að stilla 

okkur upp, búa til leikmynd í kringum okkur og skapa okkur ímynd. Þeir hlutir sem 

eru í kringum manneskjuna sem mynduð er, snerta umgjörð utan um líf hennar.20  

 

Þar sem bakgrunnur minn er á sviði myndlistar hef ég að mörgu leyti nálgast 

verkefnið í heild sinni út frá forsendum myndlistar. Í ritinu Grunnatriði safnastarfs 

segir að söfnunaraðferðir séu mjög breytilegar eftir því hverju er safnað og þá er 

ljósmyndun ein af grundvallartækni í öllu vettvangsstarfi.21 Í þessu verkefni gegndi 

myndavélin lykilhlutverki. Hún er skrásetningartækið, hún er minnisbókin og það sem 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20 Hjálmar Sveinsson og Sigrún Sigurðardóttir. 2008: 40 
21 Ambrose og Paine. 1998: 169-173	  

fer í þessa minnisbók eru mikilvægar upplýsingar af vettvangi. Umfang verkefnisins 

var töluvert þar sem mesti tíminn fór í vettvangsvinnu, skoðunina sjálfa, að fara í 

heimsóknir, rifja upp kynni við fólk og kynnast nýju fólki. Kostir og ókostir stafrænu 

myndavélarinnar endurspeglast í því að teknar voru ótal myndir af hverju heimili og 

vegna þess var afar tímafrekt að vinna úr gögnunum. Að meðaltali voru teknar um 15 

myndir á hverju heimili en það gera yfir 1100 myndir í heild. Á bak við hverja mynd 

fólst svo greining og í framhaldinu af því val á bestu myndinni. Myndvinnslan á bestu 

myndinni fór fram í myndvinnsluforritinu photoshop þar sem myndin var svo 

litgreind og klippt eftir bestu mögulegu myndbygginu hverju sinni. Í myndvinnslunni 

var áhersla lögð á að draga fram karakter fólks með því að skapa stemningu sem fæst 

meðal annars með því að breyta litatónum, skerpa ljós og skugga.  Við myndatökurnar 

var mikið lagt upp úr bakgrunninum því umhverfi getur einnig sagt ýmislegt um 

persónur. Ekki var lögð mikil áhersla á að ná tæknilegum, hágæða ljósmyndum heldur 

leitast við að ná augnablikinu hvernig sem það vannst, hvort sem það reyndist vera 

fullkomið eða ófullkomið var tilviljun háð. En það sem lagt er upp með í upphafi og 

þarf að vera á bak við hverja ljósmynd er sköpunarkraftur, undirbúningur, uppbygging 

og eftirvinnsla.  

 

Til þess að ná ágætum myndum af fólki í sínum prívat heimi er mikilvægt að ávinna 

sér traust þeirra. Með því að hitta fólk í þessum tilgangi verður maður að vera kurteis, 

rólegur og gefa sér góðan tíma í spjall. Ljósmyndarinn Kristinn Ingvarsson hefur bent 

á að ljósmyndun af fólki í sínu eigin umhverfi, þarf að nálgast af virðingu, opnum 

huga og án fyrirframgefinna hugmynda. Hann segir að heiðarleiki sé sú dyggð sem 

hafi reynst honum best gagnvart verkefnum. Myndatakan sé samstarf og þurfi báðir 

aðilar að gefa eitthvað af sér. Ljósmyndarinn má ekki yfirgnæfa með myndatökunni 

eða ætla sér eitthvað ákveðið sem enginn vilji er fyrir. Langbest sé að koma fram af 

heilindum og vera viðbúinn því að breyta til.22  

 

Vettvangsrannsóknin var í raun kerfisbundin söfnun á ljósmyndunum. Þegar búið var 

að safna saman öllu viðfangsefninu, öllum viðeigandi upplýsingum og búið að vinna 

úr þeim, var hægt að hefjast handa við að hanna sýninguna. Úrvinnsla 

vettvangsskrárinnar er því efni sýningarinnar. Öflun efniviðar stóð yfir allt tímabilið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22 Kristinn Ingvarsson. 2005: 8 

frá september mánuði á árinu 2012 út mars mánuð 2013. Meðfram þeirri vinnu fór 

myndvinnslan á ljósmyndunum fram. Þarna á þessum tíma var eitthvað sem átti sér 

stað og eru ljósmyndirnar vitnisburður um það.	  Hvað staðurinn heitir getur svo haft 

áhrif á það hvernig hver og einn horfir á myndirnar.  

 

2.3 Markhópar  

Það þarf að ná til sýningargesta með því að höfða til þeirra. Til þess þarf 

sýningarhönnuðurinn að hafa skilning á líkamlegum, tilfinningalegum og 

vitsmunalegum þörfum markhópsins. Með því er hægt að búa til aðgengilega, 

fræðandi og skemmtilega sýningu.23 Til þess að komast að því hvernig á að ná til 

sýningargesta, verður hönnuðurinn að hafa skilning á því hvernig sýningargesturinn 

fræðist og hvað það er sem auðveldar honum að fræðast. Greina þarf markhópinn með 

því að spyrja um eðli sýningargesta. Er ætlast til þess að sýningin muni laða að 

einstaklinga, pör, fjölskyldur, innlenda eða erlenda ferðamenn, sérfræðihópa, 

fræðsluhópa eða sambland af öllu ofantöldu? Þarf að taka tillit til aldurs sýningargesta, 

kyns, kynþáttar eða líkamlegrar og tilfinningalegrar getu þeirra? Munu gestir mæta á 

sýninguna í frítíma sínum, eða mun heimsóknin vera partur af starfi þeirra? Mun 

sýningin ná því markmiði að höfða til breiðs markhóps, eða verður lögð áhersla á 

ákveðinn hóp?24 Þegar rannsóknum á þessu er lokið og kennsl borin á þarfirnar, getur 

ferlið við að þróa sýninguna áfram í sýningarrýminu hafist.25 Sýningin á jafnframt að 

vera tækifæri til að fræða, örva og skemmta.26 	  

 

Markhópur sýningarinnar er fyrst og fremst heimafólk þar sem það sjálft er 

umfjöllunarefnið. Þetta eru karlar og konur, stelpur og strákar á öllum aldri. Nálgun á 

viðfangsefni sýningarinnar er því almenns eðlis. Þá er gert ráð fyrir að sýningin nái til 

nærsveitunga og aðkomufólks sem áhuga hafa á öllu mannlegu. Maðurinn er í eðli 

sínu félagsvera, er forvitinn og hefur þörf fyrir að vita hvað er að gerast í kringum sig. 

Maður er jú manns gaman. Sýningin er því í takti við sýningargestina og mun 

jafnframt styðja við ferðaþjónustu því hún gefur ferðafólki beina innsýn inn í 

samfélagið. Þar sem sýningin verður í Leifsbúð sem er ört vaxandi viðkomustaður 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23 Locker. 2011: 86 
24 Locker. 2011: 47 
25 Locker. 2011: 35-36 
26 Locker. 2011: 37 

ferðafólks á svæðinu, gæti hún líka gert það að verkum að fólk staldrar lengur við eftir 

kaffisopann. Þá er líklegast að fólk sæki sýninguna í frítíma sínum en síðast enn ekki 

síst vona ég að sýningin geti stuðlað að því að aðsókn heimamanna í Leifsbúð aukist 

enn frekar. Aðgengi fyrir alla er mjög gott, alla leið frá bílastæði og inn í 

sýningarrýmið. Til að ná frekar til sýningargesta og þá sérstaklega til yngri 

kynslóðarinnar, er settur upp leikur þar sem gestum er gefinn kostur á að kjósa um 

skemmtilegustu myndina og velta vöngum yfir því hvað það er sem gerir hana 

skemmtilega. Eins og bent hefur verið á lærir fólk best þegar það er þátttakendur á 

einhvern hátt, það lærir með því að framkvæma „learning by doing“ það situr ekki 

einungis kyrrt og hlustar heldur er það virkt og skapandi á eigin forsendum.27 Einföld 

gagnvirk leið er oftast best. Það eitt að varpa fram spurningu getur vakið upp áhuga. 

Með þátttökunni gefur hinn virki sýningargestur innsýn inn í eigin hugarheim og 

þankagang er varðar umfjöllunarefnið. Haft er að markmiði við val á spurningunni að 

hafa hana sem einfaldasta svo hún höfði til sem flestra aldurshópa, að allir getir verið 

með.  

Dæmi: Hvaða mynd þykir þér skemmtilegust á sýningunni? Hvers vegna? 

_____________________________________________________________________

_____________________________________________________________________

_____________________________________________________________________ 

 

3. Miðlunarleiðir 

Í gegnum námið í hagnýtri menningarmiðlun hafa boðist mörg tækifæri til að takast á 

við ólíka miðla og framsetningu. Það má alltaf bæta við upplifun sýningargesta með 

fjölþættri miðlun. En eins og Eggert Þór Bernharðsson bendir á þá snýst ekki allt um 

dýra tækni, góðar hugmyndir þurfa alls ekki alltaf að kosta mikið en þó eru tæknilegar 

útfærslur ein leiðin til að auka virkni gesta. Með því að flétta saman skemmtun og 

fróðleik og nýta betur ólíkar miðlunarleiðir er líklegt að sýningargestir fái meira út úr 

sýningunni.28 Sú leið sem varð fyrir valinu að sýna kyrramyndir var einfaldlega vegna 

þess að sá miðill einfaldlega heillaði mest. Svipurinn sem fólk setur upp, (meðvitað 

eða ómeðvitað), rétt áður en smellt er af verður ekki aftur tekinn. Andartakið hefur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27 Dewey. 2000:15-16 
28 Eggert Þór Bernharðsson, 2006: 102 

verið fryst og fest endanlega á stafrænt form. Augnablikið er ekki lengur háð tíma en 

það er eilíft. Á sýningunni í Búðardal er hinn sjónræni þáttur í aðalhlutverki en einnig 

er stuðst við aðrar miðlunarleiðir. Hér á eftir er farið í gegnum þær leiðir með því að 

draga fram kosti þeirra leiða og tilgang. 

 
3.1 Ljósmyndin, sjónræn miðlun 

Notkun hvers konar myndefnis hefur farið ört vaxandi eftir margra alda yfirráð hins 

ritaða máls. Kostir þess að nota myndmál við miðlun á menningarefni eru 

margvíslegir. Með notkun þess verður sagan „raunverulegri“ og hefur meiri áhrif á 

mótttakandann. Auk þess er myndmálið í mörgum tilvikum miklu betur fallið til 

frásagnar. Ein mynd getur oft betur greint frá atburðum en löng rituð lýsing.29  

Myndhefðir eru sterkar og hafa mótast í gegnum tíðina af fagurfræði og tækni hvers 

tímabils. Ljósmyndin sjálf er hlutur sem ekki breytist en þó er það fagurfræði og 

tíðarandi sem móta áhorfendurna sem í sífellu mynda nýja afstöðu til hlutarins.30  

 

Ljósmyndin getur verið bæði persónuleg og gott skráningartæki. Hún gefur möguleika 

á að segja ákveðna sögu. Ljósmyndirnar á sýningunni Búðardalur - Augnablikin 

heima eru í raun heimildir sem safnað hefur verið saman. Ákveðin skrásetning hefur 

farið fram sem gefur sýn inn í hluti eins og heimilisbúnað, hártísku og allskyns 

fylgihluti. Persónuleiki hvers og eins birtist svo í líkamsstöðu, andlitsdráttum, 

klæðnaði og augntilliti. En með ljósmyndinni þarf ekki öll sagan að vera sögð, það er 

auðvelt að skilja eitthvað eftir fyrir áhorfandann því ljósmyndin talar beint til hans. 

Það er endalaust hægt að skapa merkingu með ljósmyndum allt eftir því hvað er gert 

við þær og hvernig þær eru notaðar. Það má lesa úr myndum ýmsa þætti eins og til 

dæmis um tengsl fólks. Það að leyfa að mynda sig á þennan hátt má segja að sé merki 

um sögulega vitund.  

 

Ef til vill kunna ljósmyndirnar að vekja upp einhverjar spurningar meðal 

sýningargesta? Eins og til dæmis hvernig lífi fólk lifir þegar það er ekki í vinnunni? 

Þó svo að myndirnar svari ekki neinum spurningum um það er það allt í lagi. Hlutverk 

ljósmynda er ekki endilega að svara öllum spurningum en þær geta fengið fólk til að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29 Sumarliði Ísleifsson. 1989: 85 
30	  Æsa Sigurjónsdóttir. 2008: 15	  

hugsa um ákveðna hluti. Sá sem tekur myndirnar hefur áhrif á niðurstöðu verksins, 

hann velur sér sjónarhorn, ákvarðar þann tíma sem sólarljósið fær til að skilja eftir sig 

ummerki og mótar að lokum niðurstöðuna í tölvunni. Þess vegna er verkefnið 

persónuleg skrásetning, sjónarhornið er sjónarhorn þess sem tekur myndina. Túlkunin 

er túlkun ljósmyndarans líkt og hann væri að mála mynd eða skrifa texta.  

 

Guðjón Friðriksson bendir á í greininni Að lesa í ljósmynd að ljósmyndir séu orðnar á 

meðal mikilvægustu heimilda sagnfræðinga og hafa smátt og smátt fengið aukið vægi. 

Hann bendir ennfremur á að það megi líka lesa svo margt í söguna í gegnum myndir 

auk þess sé margt í þeim sem er óvænt og hversdagslegt.31  Ljósmyndin getur jafnvel 

sýnt það sem við tökum aldrei eftir þótt við höfum það stöðugt fyrir augunum. Það 

geta verið þættir eins og til dæmis afstaða hluta, ljóss og skugga, fas, klæðnaður, 

hárgreiðsla, svipbrigði eða augnatillit. Allt snertir þetta augnablikin í mannlegu lífi 

sem svo auðveldlega er hægt að fanga með ljósmyndavélinni. Þannig má segja að 

ljósmyndin hafi þá eiginleika að opna augu okkar, skerpa skynjun okkar og næmi á 

öllu mögulegu. Það er því mikilvægt fyrir þann sem tekur myndirnar að vera vakandi 

fyrir smáatriðunum í umhverfinu. 

 

Hvað er það sem vekur áhuga fólks þegar það skoðar ljósmyndir? Kannski smáatriði í 

útliti fólks, eitthvað sem er öðruvísi eða óvenjulegt? Ef til vill horfum við á myndina í 

leit að einhverju sem vekur áhuga okkar. Við veltum fyrir okkur smáatriðum, reynum 

að bera kennsl á það sem er myndað og athugum hvort við tengjumst einhverju þeirra. 

Heimspekingurinn Roland Barthes hefur meðal annars fjallað um hversu bein tenging 

okkar við „fyrirsætuna“ getur orðið þegar við leitumst við að sjá rétta mynd af henni. 

Þá reynum við ekki aðeins að bera kennsl á einstaklinginn heldur vaknar þrá til að 

skynja hann í þessum tvívíða fleti.32  Merking ljósmynda er alltaf persónuleg og fer 

eftir persónu áhorfandans. Við lesum myndir alltaf út frá eigin þekkingu og reynslu, 

yfirfærum á þær hugmyndir um okkur og aðra. Hver áhorfandi les myndina út frá 

sínum reynsluheimi og smáatriði geta haft áhrif á upplifun hans á myndinni. 

Ljósmyndin varðveitir ákveðið augnablik - hún gerir það ódauðlegt um leið og hún 

gerir endalok þess svo augljós. Hún leysir því upp andstæðuna milli þess sem var og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
31 Guðjón Friðriksson. 1987: 67 
32 Barthes. 1980: 65-66 

sem er, milli fortíðar og nútíðar.33 Eitt augnablik úr flæði tímans er fangað og það 

getur boðið áhorfandanum að sjá heiminn á nýjan hátt. Veruleikanum er miðlað á 

annan hátt þegar við horfum á brot úr honum sem rifið hefur verið úr flæði tímans og 

því samhengi sem það var eitt sinn hluti af. Því má segja að ljósmyndir séu 

vitnisburður um liðinn atburð sem tilheyrir þá liðnum tíma og minnir okkur á tímans 

rás. Þær eru óhjákvæmilega tengdar minningum en á sama tíma eru þær sjónræn 

heimild úr samtímanum.34 

 

Myndirnar á sýningunni Búðardalur - Augnablikin heima gætu vakið upp minningar 

og fortíðarþrá hjá þeim áhorfendum sem eiga rætur að rekja til Búðardals. Þá gætu 

gestir sýningarinnar einnig haft áhuga á myndunum hreinlega vegna fagurfræði eða 

formrænnar byggingar. Áhorfandinn hefur því frjálsar hendur við að lesa í myndirnar, 

túlka þær, spyrja sig spurninga og velta vöngum yfir myndefninu. Myndirnar eru 

uppistaða sýningarinnar, þeim er leyft að njóta sín sem sjálfstæðum heimildum við 

miðlun sögu á samtímanum.  

 
3.2 Munnleg saga, hljóðræn miðlun 

Munnleg saga snýst um að afla sögulegrar þekkingar með viðtölum við fólk. Kostur 

þessa miðils fram yfir aðra liggur í hljóðinu. Röddin er til dæmis fær um að miðla á 

allt annan hátt en ritað mál. Það má skilja svo margt með hlustuninni einni saman. 

Hik, hlé, ýmsar áherslur og hraði, hlýleg rödd, hlátur og grátur er allt eitthvað sem má 

upplifa. Möguleikarnir með miðlinum eru því óþrjótandi. Hægt er að fjalla varanlega 

um flesta þætti mannlífsins og veita þannig aðgang að hversdagslífi almennings. Með 

munnlegum heimildum má öðlast nánari sýn á lífsháttum, viðhorfum, upplifunum og 

tilfinningum fólks. Þá hafa munnlegar heimildir reynst ómetanlegar þegar kemur að 

því að segja sögu ýmissa hópa sem ekki hafa skilið eftir sig mikið af rituðum 

heimildum. Með þessari aðferð tekst því oft að gefa sögunni meira líf og meiri lit en 

með notkun annarra heimilda. Þá geta umhverfishljóð einnig talist til munnlegra 

heimilda.35 Ef vel tekst að flétta saman umhverfishljóðum og töluðu máli getur 

hlustandinn átt mjög auðvelt með að sjá fyrir sér það sem fjallað er um.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33 Sigrún Sigurðardóttir. 2007: 382  
34 Hjálmar Sveinsson og Sigrún Sigurðardóttir. 2008: 13. 
35	  Miðstöð munnlegrar sögu. 2012: Hvað er munnleg saga?  
     Sótt 9. apríl 2013 af: http://munnlegsaga.is/index.php?page=hvad-er-munnleg-saga   

Hið talaða orð fær örlítið hlutverk á sýningunni. Allir sem tala tungumálið geta tekið 

þátt og það höfðar því til alls konar fólks. Auk þess að skoða ljósmyndir af íbúum 

Búðardals fær sýningargesturinn tækifæri til að hlusta á valdar raddir íbúanna þar sem 

þeir tjá sig meðal annars um ýmislegt sem hefur áhrif á daglegt líf þeirra, eins og 

atvinnumöguleika og veðurfar. Með hljóðmiðlinum er öðru sjónarhorni varpað fram á 

sama viðfangsefni. Sú sem ræðir við íbúana kýs að láta ekki mikið á sér bera heldur er 

reynt að skapa samtal á milli íbúanna. Eins og fram kemur í bókinni Understanding 

the media. The extensions of man, hefur hljóðmiðillinn í síauknum mæli verið að 

höfða til einskonar einkahlustunar. Ef við sitjum ein og tölum í dimmu herbergi, 

öðlast orðin skyndilega dýpri merkingu og mismunandi áferð. Þau verða ríkari.36 

Umhverfishljóð eiga stóran þátt í hljóðþættinum á sýningunni. Þau skapa stemningu 

og ýta undir upplifun á fólki og umhverfi. Höfundurinn Robert McLeish fjallar um 

nokkrar tegundir viðtala í bókinni Radio production þar á meðal um svokölluð 

heimildarviðtöl (e. documentary interveiw). Þá er markmiðið að gefa hlustendum sýn 

á karakter viðmælandans, kasta öðru ljósi á hann og nærumhverfi hans, gefa þannig 

innsýn inn í það samfélag sem hann tilheyrir. Þessi tegund viðtala kemur inn á þætti 

munnlegrar sögu og felst í því að skrásetja og geyma. ,,Sérhvert menningarsamfélag 

verður að takast á við heimildaforða sinn. Ef við nýtum okkur ekki heimildirnar til að 

skrifa sögur, þá glatast skilningur okkar á þeim.“37 Þetta er ekki bara heillandi 

efniviður fyrir framtíðina heldur mun það hafa aukið gildi í sjálfu sér fyrir sögu 

byggðarlaga.  

 
3.3 Sýningarskrá 

Margrét Elísabet Ólafsdóttir listfræðingur bendir á í greininni ,,Sýningarskrá - 

sjálfstætt rit eða heimild?“ að tilgangurinn með útgáfu sýningarskráa er annars vegar 

að miðla upplýsingum og hins vegar að varðveita þessar upplýsingar sem heimildir. 

Sýningarskrár eru meðal annars eins og sýningarnar sjálfar, misumfangsmiklar, þær 

geta verið í litlu broti með stuttum texta eða þykkir doðrantar. Heimildagildi 

skrárinnar eykst svo þegar frá líður. Sýningarskráin er ekki bók heldur skrá í 

eiginlegri merkingu sem miðlar upplýsingum um inntak sýningarinnar til framtíðar.38  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
36 McLuhan. 1964: 302-303 
37 McLeish. 2005: 38-41 
38 Margrét Elísabet Ólafsdóttir. 2005: 111-126 

Vinna við sýningarskrá getur verið tímafrek og flókin, það eru rannsóknir, samning, 

ritvinnsla, myndakönnun, hönnun og uppröðun. Prófarkalestur, samstarf við aðra 

hönnuði, þýðendur, prentara og að lokum eftirlit með byrgðum og verðtilhögun.  

 

Tilgangurinn með sýningarskránni í tengslum við sýninguna Búðardalur - 

Augnablikin heima er að hún geti staðið ein, sér og óháð sem vitnisburður um 

sýninguna sjálfa. Hún er eitt verk í sjálfu sér. Áherslan er enn og aftur lögð á 

myndirnar af íbúum Búðardals en þar eru einnig að finna myndir sem ekki voru á 

sýningunni. Þetta eru meðal annars myndir af sjónarhorni íbúa sem horfa út um 

gluggann heima hjá sér. Þar má m.a. sjá götumyndir, hús, og skrautmuni í 

gluggakistum. Umhverfið er rammað inn og myndað.  

 

Útlit, umfang og inntak skipta máli þegar kemur að því að hanna prentgrip. Við 

hönnun prentgripa eru alltaf hafðar 7 grunnákvarðanir til hliðsjónar. 39 

 

1. Form blaðsíðustærðar 

2. gridd 

3. leturval  

4. samræmdur litakóði  

5. merki, titill eða andlit verkefnisins  

6. myndmál  

7. tími  

 

Oft standa hönnuðir frammi fyrir ákveðnum takmörkunum þegar kemur að tíma og 

fjármagni, allt er háð fjármagni en þrátt fyrir takmarkanirnar má ekki gleyma því að 

alltaf er rúm fyrir sköpunarkraft. Við hönnun sýningarskrárinnar var lögð áhersla á að 

myndirnar röðuðust upp á hverri síðu með tilliti til myndbyggingar, litatóna og 

heildarútlits síðunnar. Dágóður tími fór í að velja saman hverja mynd á síðurnar. Eftir 

að búið var að ákveða heildarform og uppröðun mynda, var síðunum raðað upp í 

umbrotsforritinu Adobe InDesign fyrir prentunina. InDesign er eitt algengasta 

umbrotsforrit í dag og er tiltölulega einfalt í notkun. Með forritinu má sníða og 

framleiða allar tegundir prentgripa. Það býður alla þá þætti sem prentiðnaðurinn krefst 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
39 Lakshmi Bhaskaran. 2006: 8 

og uppfyllir kröfur fagfólks um gæði. Með forritinu fæst góð yfirsýn yfir skipulag 

þess verkefnis sem unnið er með. Myndum og texta er raðað á tilbúnar síður. Oft þarf 

að minnka myndir þegar unnið er að umbroti og getur tölvuvinnslan og það að vinna 

með myndir á tölvuskjá verið blekkjandi.40 Með umbrotsforritinu er einnig gefinn 

kostur á að reikna með blæðingu á myndunum sem gerir það að verkum að hægt er að 

sjá nákvæmlega hvernig síðurnar koma til með að líta út á prenti. Þá var fengin vön 

manneskja úr faginu til að hafa yfirumsjón með uppsetningunni í InDesign.  

 

Skráin var prentuð í prentsmiðjunni Odda í sniðinu A5 liggjandi með 44 síðum á 

170gr. UPM silk myndapappír. Kápan á 200gr. UPM silk myndapappír og fræst í kjöl. 

Með því að hafa skrána í stærðinni A5 er þægilegt að halda á henni, draga hana nær 

auganu og fletta. Allar myndir raðast á hægri síðu hverrar opnu en lítill skýringartexti 

við hverja mynd er vinstra megin á opnu. Stuttur texti er fremst í skránni og lýsir 

verkefninu í stórum dráttum og heildar markmiðum. Meðvituð ákvörðun var að hafa 

lítinn texta í skránni, að hann segði ekki of mikið heldur væri tímalaus og gæfi 

lesandanum einungis sýn inn í umfjöllunarefni verkefnisins. Texinn er jafnfram á 

ensku en fenginn var þýðandi í það verk.  

 

Hönnun á forsíðu sýningarskrárinnar fór fram í myndvinnsluforritinu Photoshop. 

Yfirtitill verkefnisins felur í sér tvær leturgerðir, annars vegar „Big Caslon“ og hins 

vegar handskrift höfundar verkefnisins. Handskriftin var hönnuð fríhendis í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40 Eggert Þór Bernharðsson. 2000. Myndvæðing íslenskrar yfirlitssögu, dæmi af Kristnisögu. Sótt þann    
    9. janúar 2013 af: https://notendur.hi.is/eggthor/kristni.htm  
 
 
	  

Forsíða og baksíða sýningarskrárinnar sem er jafnframt andlit verkefnisins 

myndvinnsluforritinu Photoshop. Markmiðið var að hafa handskriftina örlítið hráa og 

mannlega. Ákvörðun á leturtýpunni „Big Caslon“ kom tiltölulega snemma fram í 

ferlinu. Þá var ákveðið að halda því letri í einu og öllu á sýningunni svo sem í 

skýringartexta, inngangs- og kynningartexta. Myndin á forsíðunni er ljósmynd sem 

tekin var á leið út úr Búðardal. Hún er köld og ríkjandi litir í henni eru hvítur og blár. 

Hugmyndafræðilega hefur hvíti liturinn gjarnan verið tengdur við ljós, góðleika, 

hreinleika og sakleysi. Hann merkir öryggi og andstætt svarta litnum hefur hann 

jákvæðar aukamerkingar. Blár er litur hafsins og himinsins. Hann er oft tengdur við 

dýpt og stöðugleika, merkir meðal annars traust, hollustu, vísdóm og sannleika. Blái 

liturinn er jafnframt talinn vera hug og líkama til góðs, hann á að hægja á efnaskiptum 

líkamans, kallar þannig fram róandi áhrif og tengist kyrrð og rólyndi. 41  Á móti 

köldum litatónum er letrið haft í heitum tónum þ.e. brúnum og ljósgulbrúnum. Mynd 

á baksíðu er sú sama og á forsíðu. En það má túlka á marga vegu, til dæmis gæti þetta 

verið leiðin inn í þorpið sem og leiðin út úr þorpinu sem tengist vel inntaki 

verkefnisins. Forsíða sýningarskrárinnar er jafnframt andlit verkefnisins og er notuð 

við alla kynningu verkefnisins.  

 
3.4 Gagnvirk vefmiðlun 
Notkun Internetsins og þar með gagnvirkra vefmiðla er hluti af læsi í menningu 

nútímans og á því við alla þekkingarsköpun. Gagnvirkir samskiptamiðlar eins og 

Twitter, blogg, facebook og Google+ opna nýja möguleika til að ná til neytenda með 

frekar litlum tilkostnaði. Kostirnir eru margir því það má nýta þá á marga vegu. 

Valfrelsi notenda virðist vera meira og því sem er miðlað getur verið aðgengilegt 

ásamt því að vera óendanlegt.  

 

Samskiptasíðan Facebook var leið sem valin var til þess að koma umfjöllunarefninu 

ennfremur á framfæri. Íslendingum á Facebook hefur fjölgað gríðarlega síðustu ár en í 

kringum 80% landsmanna 13 ára og eldri eru skráðir á Facebook þó hlutfall virkra 

notenda sé eitthvað lægra. Þetta hlutfall er óvíða hærra í nágrannalöndunum.42 Í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41 Um áhrif lita. 
   sótt 21. mars 2013 af: https://skrif.hi.is/ken_11_07/honnun/litafr%C3%A6%C3%B0i/ahrif-lita/  
42 Birtingahúsið. 2012.  
    sótt 24. apríl 2013 af: http://www.birtingahusid.is/component/content/article/50-greinar/205-   
    naestum- allir-ad-facebook-og-alltaf-ad-guggla 
    allir-ad-facebook-og-alltaf-ad-guggla	  

könnun MMR (Markaðs og miðlarannsóknir ehf) frá árinu 2011 kemur fram að yfir 

60% notenda á aldrinum 16-67 ára nota Facebook daglega eða oftar.43 Jafnframt þessu 

má gera ráð fyrir að hlutfall þessa hóps hafi hækkað á síðustu tveimur árum. Að opna 

slíka síðu er dæmi um ódýra og árangursríka leið fyrir mikla dreifingu. Með miðlinum 

er hægt að miða beint á markhópinn án þess að það krefjist mikilla fjárútláta. 

 

Facebook bíður uppá þann möguleika að opna opinbera síðu. Stofnandi síðunnar getur 

boðið vinum sínum á Facebook að gera síðuna að ánægjuefni. Í hvert skipti sem 

notendur gera síðuna að ánægjuefni, sjá vinir þeirra skilaboð þess efnis og þannig 

bætast notendur síðunnar jafnt og þétt í hópinn. Hægt er að fylgjast náið með þróun 

verkefnisins því umfjöllunarefnið spýtist í allar áttir eins og eldur í sinu á meðal vina 

og aftur á meðal þeirra vina. Þetta er góð leið til að miðla og koma þannig ýmsu efni á 

framfæri. Facebooksíðan var opnuð rétt fyrir opnun sýningarinnar og var liður í að 

kynna og auglýsa sýninguna og verkefnið í heild sinni. Efnið sem miðlað er á síðunni 

er ekki sama efni og miðlað er á sýningunni né í sýningarskrá heldur er um að ræða 

enn eitt sjónarhorn á sama viðfangsefni. Annað efni þessu tengt í orðum, myndum og 

hljóði er einnig komið á framfæri. 

 
 
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
43 Markaðs og miðlarannsóknir ehf. 2011.  
    Sótt 24. apríl 2013 af: http://mmr.is/frettir/birtar-nieurstoeeur/185-erlendir-vefir-ae-skaka-innlendum 
 

Samskiptasíða verkefnisins á Facebook 

Þarna er vettvangur til að slá margar flugur í einu höggi en hægt er að vera í beinum 

tengslum við fólk þar sem viss svörun á sér stað. Þá er hægt að fylgjast áfram með 

áhuga fólks og viðhalda honum með því að dæla inn nýju efni í tengslum við 

umfjöllunarefnið og um leið rýna í þá hópa fólks sem kunnu að meta síðuna. Með því 

að kaupa auglýsingu á Facebook er hægt að fá ákveðnar innherja upplýsingar og miða  

á ákveðna hópa. Keypt var auglýsing í nokkra daga og sást árangurinn svo um munaði. 

Samkvæmt innherjaupplýsingum fyrsta sólarhringinn sáu yfir þúsund manns auglýsta 

síðu verkefnisins á Facebook. Þannig sást í gegnum tengslanet stofnandans að margir 

sem tengdust Búðardal voru fljótir að gera síðuna að ánægjuefni. Því var ekki talið 

nauðsynlegt fyrir framvindu verkefnisins að miða sérstaklega á þann hóp. Hægt var að 

óska eftir því að auglýsingin yrði sérstaklega miðuð á þá hópa sem ekki tengdust 

Búðardal á Facebook. Með því var hafin tilraun til að ná til breiðari hóps. Á sjötta 

degi síðunnar hafði innihald hennar náð til yfir 4000 manns og um 290 manns gert 

síðuna að ánægjuefni. Helmingur þeirra eru vinir stofnanda og helmingur ókunnugir 

honum. Facebooksíðan er svo eitthvað sem stendur eftir og mun halda áfram að vera 

til inn á Facebook. Á myndinni hér fyrir neðan má sjá hversu mikla dreifingu 

verkefnið hefur fengið fram að þessu. 

Vefslóð síðunnar er: https://www.facebook.com/BudardalurAugnablikinHeima?ref=hl  

 

 

 

             Upplýsingatafla yfir dreifingu verkefnisins á Facebook 

	  



	   31	  

3.5 Sýning 
Hönnunarferli sýningar hefst með ítarlegri athugun á fyrirliggjandi tækifærum og 

takmörkunum. Hlutverk sýningarhönnuðarins er að búa til umhverfi sem segir sögu. 

Tengsl okkar við rými eru ekki hlutlaus því rými vekja tilfinningaleg viðbrögð. Með 

því að þróa skilning á sambandinu á milli sýningargesta og sýningarrýmisins getur 

sýningarhönnuðurinn nýtt sér rýmið þannig að það styðji við frásögn sýningarinnar.44 

Til þess notar hann svo allskonar miðla og tækni, oft fengna að láni frá öðrum 

greinum, til að koma skilaboðunum sem best til skila. Sýningar geta náð til fjölda 

fólks á skömmum tíma. Í hvert sinn sem einhverju er stillt upp á sýningu er verið að 

túlka það. En hægt er að túlka það á mismunandi vegu ýmist með flóknum eða 

einföldum hætti. Ef miðað er við ritið Grunnatriði safnastarfs má greina sýningar í 

eftirfarandi flokka: 45 

1. Vekjandi sýning: Það sem sýnt er á að vera fallegt eða á að veita innblástur, reynt er 

að fá gesti til þess að velta vöngum yfir efni sýningarinnar.  

2. Frásagnarsýning: Þá er ákveðin saga sögð sem á jafnframt að fræða gesti eða 

kenna þeim eitthvað.  

3. Endurgerðarsýning: Þá er sögusviðið endurgert og búin til sviðsmynd, annaðhvort 

raunveruleg eða ímynduð. 

4. Flokkuð sýning: Skyldum munum er raðað saman með mjög lítilli túlkun, það segir 

gestum oft mjög lítið um þá. Þessi tegund sýninga er sennilega algengust en gerir 

minnst gagn og krefst lítillar hugsunar.   

5. Sýnigeymslur: Opnar geymslur þar sem allir munir eru til sýnis á sama tíma. Þetta 

geta verið margir hlutir í hrúgu og virkar oft ekki vel.  

6. Uppgötvunarsýning: Þá er ekkert heildarskipulag á sýningunni heldur eru gestir 

hvattir til að gera sínar eigin uppgötvanir. 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
44 Locker. 2011: 41 
45 Ambrose og Paine. 1998: 100-103	  

Sýninguna Búðardalur - Augnablikin heima má flokka sem vekjandi sýningu. Eins og 

fram kemur hér að ofan er tilgangurinn með slíkum sýningum að fá sýningargesti til 

að velta vöngum yfir umfjöllunarefninu og að verða jafnvel fyrir innblæstri.46 Þá er 

heildarhugmynd sýningarinnar ekki byggð á vitsmunalegri nálgun því sýningargestir 

eru ekki leiddir áfram í gegnum sýninguna með miklu textaflæði heldur er hún meira 

á tilfinningalegum nótum. Þegar talað er um vitsmunalega upplifun er megináherslan 

á hefðbundna fræðslu, oftast í formi mikils texta í samspili við annað efni. Með 

tilfinningalegri upplifun á sýningum er frekar reynt að höfða til tilfinninga fólks og fá 

það til að skynja umhverfið.47 Sýningargestinum er því frjálst að skoða sýninguna á 

eigin forsendum.  

 

4. Undirbúningur og hönnun sýningar 
Skýr miðlun er mikilvægur þáttur í hlutverki þess sem hannar sýningu, að skapa 

grípandi umhverfi þannig að skilaboðin komist til leiðar er krefjandi áskorun. Útlit og 

framsetning skiptir þar gríðarlegu máli og er hönnun sýningarinnar eitt af því sem 

ræður töluverðu um útlitið. Hvernig hönnun og heildarhugmynd koma saman hefur 

svo áhrif á það hvernig sýningargestir upplifa sig á sýningunni. Upplifunin getur verið 

huglæg og persónuleg. Það hlýtur því að vera mikilvægt að kveikja áhuga, halda 

sýningargestinum við efnið og koma þannig settum markmiðum á framfæri. Að 

mörgu er að hyggja við skipulag, hönnun og uppsetningu sýningar. Sýningarhönnun 

er flókið ferli það þarf að vera vel að því staðið í því skyni að allir þættir sem lúta að 

framkvæmdinni vinni saman. Í gegnum nákvæma rannsókn og íhugun, byrja 

hugmyndirnar að myndast.48 Sýningarhönnuðir þurfa oftast að vinna eftir ákveðnum 

tímasetningum, fjármagni, og aðgengi og búa yfir færni í mannlegum samskiptum.49 

Það sem þarf líka að hafa í huga er sýningarrýmið sjálft. Hver er mögulegur 

gólfflötur? Hvernig er rýmið skipulagt? Eru gluggar í rýminu? Hver er hæð rýmisins? 

Hvernig er móttakan, inngangurinn og útgangurinn, tröppur og stigar? Er eitthvað 

annað sem þarna fer fram og gæti haft áhrif á sýninguna? Gott er að athuga teikningar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46 Ambrose og Paine. 1998: 102 
47 Eggert Þór Bernharðsson. 2003: 36-44 
48 Locker. 2011: 66 
49 Locker. 2011: 38 

af rýminu, möguleika og ógnir, hvernig er 

aðstaðan? Hvernig er leiðin frá bílastæðinu inn á 

sýninguna? Að hverju mun upplifun 

sýningargesta stjórnast?50 

 

Það kom að sjálfsögðu aldrei neitt annað til 

greina en að sýningin yrði sett upp í Búðardal. 

Eitt það fyrsta í undirbúningsferlinu var að 

ákveða rými fyrir sýninguna. Snemma í því ferli 

setti höfundur verkefnisins sig í samband við 

formann Ferða- og menningarmálanefndar 

Dalabyggðar og fékk verkefnið góðar undirtektir. 

Menningar- og safnahúsið Leifsbúð var fyrsti 

valmöguleiki hvað sýningarrými varðaði og var 

það strax í upphafi samþykkt að hálfu 

menningarnefndarinnar. Um er að ræða 

skammtímasýningu (e. temporary exhibition) í 

gömlu húsi. En húsið hefur verið endurhannað af 

arkitektum. Það eitt felur í sér ákveðnar 

takmarkanir því ekki er auðvelt að ætla að breyta 

efniviðum slíks rýmis tímabundið. Ekki var úr 

mörgu að velja þegar kom að sýningarýminu 

sjálfu en tvö rými hússins komu til greina. Þá var 

það rými valið sem hafði besta aðgengið. Þrátt fyrir að vera í gömlu húsi er aðgengi 

fyrir sérstaka hópa að sýningarrýminu gott. Rýmið er óskipt, inngönguleiðir eru án 

tálma, dyr eru nægilega breiðar fyrir hjólastólanotendur og auðvelt er að athafna sig 

inn í sýningarrýminu. Töluvert áhyggjuefni var í upphafi yfir því að veggir rýmisins 

væru gulir en það átti eftir að reynast óþarft.  

 

Næsta skref var að mæla upp sýningarsalinn, gólfflöt og veggi, draga svo frá mál á 

gluggum og hurðaropum rýmisins. Mikilvægt var að gera sér strax í upphafi grein 

fyrir hversu mörgum myndum væri hægt að stilla upp í rýminu og hversu stórar þær 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
50 Locker. 2011: 45 

Teikningar af sýningarrýminu í AutoCAD  

gætu orðið miðað við rýmið sjálft. Það var strax nokkuð ljóst að myndirnar yrðu ekki 

stórar, þá aðallega vegna fjölda þeirra en raunhæft markmið var að ná að safna í 

kringum 60 myndum. Þegar unnið er með myndir þarf stöðugt að taka ákvarðanir um 

stærð þeirra og vitaskuld þarf að taka tillit til þess rýmis sem er til umráða. Fyrirhugað 

var að raða myndunum á alla veggi rýmisins, mynd við mynd allan hringinn. Eftir að 

búið var að mæla og mynda rýmið á alla kanta, var það teiknað upp í forritinu 

AutoCAD. Tvívíðum teikningum er þá breytt yfir í þrívítt líkan. Aðgangur að 

sýningarrýminu var ekki auðsóttur þar sem undirbúningur sýningarinnar fór að mestu 

fram í Reykjavík. Það kom sér því vel að hafa þessar teikningar til að bera raunstærðir 

rýmisins saman við það sem yrði til sýnis og reikna þannig með fjölda myndanna, 

hæð þeirra á veggjum rýmisins sem og staðsetningu annarra muna. Þá var ákveðið að 

myndirnar yrðu mattar, framkallaðar í stærð 18 cm. x auto og límdar á foam. Stærðin 

18xauto felur í sér að allar myndir eru annað hvort 18 cm. á hæð eða á breidd en það 

fer eftir skurði hverrar myndar á stafræna forminu. Flestar eru þær í stærðinni 18 cm. 

x 12 cm. Ákveðið var að setja myndirnar ekki í innrömmun því oft vilja myndast 

óþarfa glampar þegar myndir eru settar undir gler. Auk þess vildi höfundur 

verkefnisins að ekkert stæði í vegi fyrir áhorfandanum þegar kæmi að því að skoða 

myndirnar.  

Gæði ljósmynda, stærð þeirra, hversu vel myndirnar falla hver að annarri og hvernig 

texti og mynd vinna saman er það sem mikilvægt er að hafa í huga, það er hvort 

myndatexti varpi skýrara ljósi á myndefnið og dýpki skilning áhorfandans. Önnur 

sjónarmið koma einnig þarna við sögu til dæmis hvort myndirnar laði tiltölulega 

áhugalausan lesanda að textanum en oft byrjar fólk á því að skoða myndir og lesa svo 

myndatextann. Við inngang sýningarrýmisins kemur yfirskrift sýningarinnar fram. 

Þetta er skilti sem sýningargestir koma auðveldlega auga á þegar þeir koma inn í 

Leifsbúð. Sýningargestir fá jafnframt upplýsingar um sýninguna og tilgang hennar af 

inngangstexta. Ekki er lögð sérstök áhersla á vegg- og textaspjöld enda er nálgun 

sýningarinnar ekki út frá vitsmunalegri upplifun. Texti getur verið krefjandi og 

tímafrekur, langur texti getur reynt mjög á þolinmæði gestsins. Ofurmagn texta getur 

gert almennum sýningargestum erfitt um vik og dregið úr ákafa þeirra í að kynna sér 

viðkomandi efni.51  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51 Eggert Þór Bernharðsson. 2006: 100 

Við alla textagerð í tengslum við verkefnið var haft í huga að vel valin leturgerð 

hjálpar til við að miðla sögunni til lesenda.52 Þá skiptir læsileiki og lesanleiki 

gríðarlegu máli. Læsileiki (e. legibility) varðar hlutfallslegan skýrleika leturgerðar, 

bæði eitt og sér og þegar letrið er sett saman og myndar orð. Lesanleiki (e. 

readability) snýst um það hversu auðveldlega textinn er skilinn, til dæmis leturstærð, 

línulengd og bil milli lína. Nauðsynleg leturstærð er háð fjarlægð áhorfenda og 

fyrirliggjandi lýsingu. Sans Serif letur virðist vera meira læsilegt í fjarlægð. Lágmarks 

leturstærð á fyrirsögn ætti að vera 18-36 punktar. Hins vegar er árangursríkt að búa til 

frumgerð (e. mockups) og hafa hana í raunstærð svo sé hægt að meta það hvort letrið 

sé nægilega stórt. Þetta er gagnlegt verkfæri til að meta það sem á að prenta. Að 

meðaltali, á lengd línu að vera 66 stafir (um það bil 10 orð), það gerir lesandanum 

þægilegra að skanna aftur í byrjun næstu línu. Þegar línur í texta eru settir of nálægt 

hvor annarri, lóðrétt, virðast leturgerðir hlaupa inn í hvor aðra. Og þegar línur eru of 

langt í sundur, missir textinn sérstöðu sína sem grafískur þáttur.53   

 

Algengt er að sýningargestir lesa einungis einn tíunda af textum jafnvel þó þeir séu 

mjög áhugasamir.54 Því er magni texta á sýningunni haldið vísvitandi í lágmarki. Eins 

og fornleifafræðingurinn Kristján Mímisson hefur réttilega bent á eru sýningar 

sjónrænt fyrirbæri, það sé því ekki viðeigandi að fela þær í skýringaflóði sem gestum 

leiðist og láti því gjarnan framhjá sér fara. Á sýningunni er mjög einfaldur 

skýringtexti við hverja mynd sem gefur til kynna nafn einstaklinga, gælunöfn eða 

viðurnefni. Nöfn eins og Rikki í Gröf eða Maggi Selja. Ljósmyndarinn Ívar 

Brynjólfsson hefur meðal annars bent á að það geti verið varhugavert að setja saman 

texta og mynd. Ljósmyndin geti þá orðið varnarlaus gagnvart textanum og textinn 

stolið athyglinni frá myndinni. ,,Um leið og þú setur texta undir einhverja mynd ertu 

búinn að skilgreina hana og takmarka túlkun áhorfandans. Textinn sviptir þannig 

áhorfandann ákveðnu frelsi til túlkunnar.“55 Ljósmyndir geta sagt frá á annan hátt en 

hægt er að gera með texta. Ljósmyndir sem eru án texta hafa víðari ramma en til 

dæmis fréttaljósmyndir. Með myndafrásögn gefst því tækifæri fyrir víðari ramma og 

meira rými til að skapa. Um leið og myndum er raðað markvisst saman, gefst tækifæri 

til að segja persónulegri sögu. Hver og ein mynd á sýningunni segir ákveðna sögu og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
52 Locker. 2011: 112 
53 Locker. 2011: 114-115 
54 Ambrose og Paine. 1998: 93 
55 Hjálmar Sveinsson og Sigrún Sigurðardóttir. 2008: 26	  

á einnig að geta notið sín sem sjálfstætt verk. Öllum myndunum er raðað þétt saman 

allan hringinn í rýminu með 2ja cm. millibili. Þó er myndunum ekki raðað sértaklega 

eftir innihaldi heldur frekar eftir inntaki, það er fólkinu sjálfu og stemningu í hverri 

mynd. Við uppsetningu myndanna var haft í huga að hver myndaveggur gæfi sem 

fjölbreyttustu heildarmynd af mannlífinu. Myndum af ungum er raðað í bland við 

myndir af öldnum og myndir af einbúum í bland við myndir af fjölskyldum. Einnig er 

leytast við að gæta jafnvægis í framsetningu myndanna með tilliti til lita.  

 

Vinna við uppsetningu sýningarinnar fór fram 18. - 20. apríl. Framsetning og miðlun 

efnis á sýningunni Búðardalur - Augnablikin heima eru í stórum dráttum kyrramyndir, 

hljóðinnsetning og texti. Þessu er fléttað saman til að ná fram stemningu og 

hughrifum. Þar sem um sumarsýningu er að ræða er að mestu leyti notast við 

dagsljósið. Gluggar sýningarsalarins eru á hentugum stað. Þeir eru tveir miðlungstórir 

og snúa í vestur. Birtan fellur því inn í sýningarrýmið en ekki beint á það sem er til 

sýnis, sólin liggur heldur ekki á gluggunum fyrr en undir kvöld. Það er því kjörið að 

nota birtuna sem fellur inn um þessa glugga. Dagsljósið hefur mikla kosti sem 

ljósgjafi á sýningum. Það er óbeislað, eðlilegt og breytileiki þess veldur allskyns 

áhrifum á gestinn og styrkir tengslin við hinn ytri heim.56 Hin náttúrulega birta spilar 

því stóru hlutverki á sýningunni. Á þeim stöðum sem uppá vantar í lýsingu er notast 

við 50W halogen spot kastara á euro brautum.  

 

Við undirbúning hins hljóðræna þáttar á sýningunni voru viðtöl valdra íbúa Búðardals 

klippt í forritinu Final Cut Pro, einfaldlega vegna tímasparnaðar því höfundur 

verkefnisins kunni best á það forrit. Hljóðinu var þaðan breytt yfir í mp3 snið og það 

sett inn í Ipod. Hljóðskráin er spiluð þar síendurtekið á sýningunni með 

lykkjuvalmöguleika sem er til staðar í Ipod-inum. Hljóðinu er smekklega komið fyrir í 

litlum gráum kassa sem ber ekki mikið á og leitt í heyrnatól. Heyrnatólin eru staðsett á 

gráum burðarbita í miðju sýningarrýminu. Þá má setjast í grænan, fallegan og 

þægilega stól sem staðsettur er við hlið heyrnatólanna, halla sér aftur og hlusta. 

Hlustandinn snýr baki í anddyri sýningarrýmisins. Í stað þess að horfa framan í 

sýningargesti á meðan hlustað er, má horfa út um glugga eða á myndirnar sem til 

sýnis eru eða jafnvel skoða kort af svæðinu sem um ræðir. (sjá mynd á bls 36 og 39). 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
56 Ambrose og Paine.1998: 93  

Þá var einnig smíðaður kassi með örlítilli rifu sem hefur það hlutverk að taka við 

miðum í áðurnefndum sýningarleik. (sjá kafla 2.3). Kassinn var málaður í gráum lit en 

hæð hans miðast út frá því að 5 ára barn geti stungið sínum miða í kassann og 

fullorðnir þurfi ekki að bogra niður að honum. Þá voru útvegaðir þrír gamaldags 

innsetningarhlutir í anda hússins sem eru til að ýta undir stemningu sýningarinnar. Þar 

á meðal er handgerður fallegur lampi sem fellur inn á milli mynda inn í litlum glugga 

á vinstri hönd þegar komið er inn í sýningarrýmið. Með uppsetningu sýningarinnar 

má líta svo á að gluggar rýmisins breytist í myndir og verða hluti af myndaröðunum. 

Sjónarhorn þessara gluggamynda er annað, það er raunverulegt útsýni í annarri 

sjónvídd. 

Sýningargestir eiga að geta fundið eigin leið í gegnum sýninguna, haft svigrúm til að 

eiga í samtali við hverja mynd og túlka hana á eigin hátt. Þemað er ekki sett beint 

fram með texta heldur á áhorfandinn að geta lesið það úr framsetningu efnisins. 

Áhorfandinn á ekki að þurfa að skilja heldur upplifa sýninguna, myndirnar eiga 

þannig að geta vakið upp áhrif hjá áhorfandanum. Í framsetningu myndanna felst 

ákveðið tímarúm, þær eru teknar á fyrirfram ákveðnu tímabili en gestir sýningarinnar 

eiga þó ekki að skynja þetta tímarúm og fylgja því eftir heldur má lesa í það síðar og í 

öðru samhengi. Með sýningunni er komið tilefni til kynningar og túlkunar.  



	   38	  

 

 

 

 

 

 

 

Myndir	  frá	  uppsetningu	  sýningar	  

4.1 Kynningarmál 
Liður í árangursríkri markaðssetningu er að miða á áætlaðan markhóp. Eins og talað 

er gjarnan um í sambandi við markaðssetningu er lykillinn að góðri nýtingu 

auglýsinga sá að beina þeim að réttum geirum markaðarins, þá henta sumir miðlar 

betur en aðrir í því efni.57 Í þessu tilviki varð vikublaðið Skessuhorn meðal annars 

fyrir valinu. Með ritstjórnarstefnu blaðsins er lögð áhersla á að skrifa fréttir fyrir íbúa 

á Vesturlandi. Blaðið hefur góða dreifingu á Vesturlandi og er eitt útbreiddasta 

héraðsfréttablað landsins.58 Umfjöllun um verkefnið birtist í blaðinu fyrir vikuna 14.-

20. apríl 2013. Þá var einnig send tilkynning í Bændablaðið. Það er annað blað sem 

höfundur verkefnisins miðar á til að ná til markhópa. Eins og titill blaðsins gefur til 

kynna er það málgagn bænda og landsbyggðarinnar. Það inniheldur meðal annars 

margvíslegan fróðleik um lífið í hinum dreifðu byggðum. Blaðinu er dreift frítt um 

allt land, um fjórðungur upplagsins fer til bænda, helmingi er dreift á 

höfuðborgarsvæðinu og fjórðungi í þéttbýlin. 59  Þá birtist einnig umfjöllun á 

afþreyingarvefnum Búðardalur.is og einnig inn á vefinn dalir.is en viðburðurinn var 

hluti af dagskrá Jörfagleði þetta árið. Þá voru gerð veggspjöld og boðskort með sama 

útliti og sýningarskráin. Á Facebook var jafnframt stofnaður viðburður sem boðið var 

á. Þar sem sýningin mun standa út sumarið hyggst höfundur verkefnisins skoða fleiri 

kynningarleiðir svo sem að koma verkefninu á framfæri hjá Upplýsinga- og 

markaðsstofu Vesturlands sem og hjá Íslandsstofu en hlutverk hennar er að skapa 

áhuga á landinu sem áfangastað og auka eftirspurn eftir öllu því sem íslenskt er.  

	  

4.2 Opnun sýningar 

Opnun sýningarinnar og viðburðurinn sem slíkur er stór þáttur í verkefninu öllu. Með 

því að bjóða öllum íbúum Búðardals á opnunina, til að sjá sjálfan sig og aðra í nýju 

ljósi er hringnum lokað og ákveðnum markmiðum náð. Fólk horfir á sjálft sig utan frá, 

eins og það gæti komið öðrum fyrir sjónir. Sýningin Búðardalur - Augnablikin heima 

opnaði laugardaginn 20. apríl 2013 kl. 16:00 í Menningar- og safnahúsinu Leifsbúð. 

Eins og áður hefur komið fram var sýningin hluti af dagskrá Jörfagleði sem haldin er 

annaðhvert ár um alla sveit. Við undirbúning opnunarinnar var í nógu að snúast og 

upp úr því lagt að búa til skemmtilega stemningu sem gæti höfðað til allra. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57 Ambrose og Paine. 1998: 33 
58 http://www.skessuhorn.is/default.asp?sid_id=2896&tre_rod=001|006|&tId=1 
59 http://www.bbl.is/index.aspx?GroupId=20	  

Harmonikkuleikur hefur mikið verið stundaður í sveitinni í gegnum tíðina og er enn 

gróskumikill í menningarlífi sveitarinnar. Það var því vel við hæfi að fá tvo snjalla 

harmonikkuleikara til að spila á opnunni og ýtti það svo sannarlega undir stemninguna. 

Boðið var upp á léttar veitingar. Fjöldi fólks mætti á opnunina og voru viðtökurnar 

framar vonum. Dagurinn einkenndist af stöðugum straumi fólks á öllum aldri fram 

undir kvöld. Það kom höfundi verkefnisins skemmtilega á óvart að gestir á opnuninni 

voru ekki einungis þeir sem voru á myndunum sjálfum heldur kom fólk úr Suður 

Dölum, Hvammsveit, Reykhólasveit og jafnvel Stykkishólmi. Sýningin tengdi því 

saman ólíka markhópa og var ánægjulegt að sjá nokkrar kynslóðir koma saman. 

Kenningin um að upplifun gesta sé afar persónuleg og mismunandi milli einstaklinga 

er hér með sannreynd því margir tjáðu sig um myndirnar og það var mjög áhugavert 

að heyra hvað fólki fannst. Sumar myndirnar snertu fólk meira en aðrar myndir. Oft 

var það sagan á bak við myndina sem tengdist þeirri upplifun. Sú saga sem er ósögð 

en býr að baki hverrar fjölskyldu. Til dæmis nýyfirstaðnir atburðir í lífi fólks sem 

snúast um gleði eða sorg og fela í sér breytingar fyrir þá einstaklinga. Einhver hafði 

orð á því hvað allir væru ,,þeir sjálfir“ á myndunum og annar aðili talaði um að það 

kæmi sér á óvart hvað allir væru fallegir í Búðardal. Þá var vel tekið í sýningarleikinn 

(sjá kafla 2.3), það var mikil og góð þátttaka, sumir ætluðu að hugsa um spurninguna 

aðeins lengur og koma aftur með niðurstöðu. Hér á næstu síðu má sjá nokkrar myndir 

frá opnuninni.  

4.3 Mat og eftirfylgni   

Myndir	  frá	  opnun	  sýningarinnar	  Búðardalur	  -‐	  Augnablikin	  heima,	  laugardaginn	  20.	  apríl	  2013	  

Aðsókn á sýninguna fram að þessu hefur verið mjög góð samkvæmt starfsfólki. Þá 

hefur sýningarskráin vakið lukku en hún hefur rokið út eins og heitar lummur. Eins og 

áður hefur komið fram er áætlað að sýningin standi yfir sumartímann. Í sýningarlok 

verður svo hægt að draga saman ákveðnar niðurstöður með því að lista upp ákveðnum 

spurningum. Hvaða árangur bar sýningin? Var settum markmiðum náð?  

 

Meta má sýninguna útfrá viðbrögðum sýningargesta með því til dæmis að taka eftir 

því hve lengi þeir dvelja á sýningunni og við hvaða þátt sýningarinnar er dvalið lengst. 

Í sýningarleiknum sem stendur yfir alla sýninguna er spurt: Hvaða mynd þykir þér 

skemmtilegust? Í svörum við þessum spurningum felast einnig mikilvægar 

upplýsingar sem hægt er að meta. Mun höfundur verkefnisins vinna úr þeim 

upplýsingum í sýningarlok og draga saman ályktanir og niðurstöður. Það verður án 

efa áhugavert. Þá er ákveðin árangur fólginn í aðsókn gesta á sýninguna. Sýningin 

verður opin á opnunartíma hússins og er byggð upp þannig að ekki er þörf á miklu 

eftirliti. Fylgst verður þó náið með framvindu sýningarinnar og mun höfundur 

verkefnisins sinna þeirri vinnu ásamt aðstoð frá starfsfólki hússins. Þá skiptir máli að 

fylgjast með fjölda gesta, hversu margir hafa komið yfir sumartímann með því að 

greina þann hóp og rýna í hvaða hópum sýningargestir tilheyra, hvort þeir eru 

aðallega heimafólk, nærsveitungar og/eða ferðafólk, fullorðnir og/eða börn.  

 

5. Lokaorð  
Mannlegt líf, samskipti fólks í fámennum byggðarlögum hljóta að verða virka 

nokkurn veginn eins og í stærri samfélögum nema í smækkaðri mynd. Á tímum 

niðurskurðar og sparnaðar vill hættan oft verða sú að minni byggðarlög verða undir 

og hefur menningin gjarnan tilhneigingu til að þróast í takt við það á kostnað 

samfélagsins. Fólk samsamar sig því umhverfi sem er því næst og sættir sig við kjör 

sín. En aukin menningarstarfsemi í samfélögum bætir ímynd þeirra. Það þarf því að 

hlúga að menningu í hverju samfélagi að öðrum kosti rýrnar hún. Allir eiga að hafa 

möguleika á innihaldsríku lífi. Menning á ekki einungis að vera pólitísk og hagræn 

þannig fer hún að hafa neikvæð áhrif og fer að ógna allri viðleitni fólks. Menning á að 

vera persónuleg og taka til sögulegra jafnt sem nútímalegra þátta. Þar sem um lítið 

samfélag er að ræða snýst verkefnið ekki um samkeppni í bókstaflegri merkingu þess 

orðs, heldur er með meginmarkmiðum miðlunarverkefnisins Búðardalur - 

Augnablikin heima, byggð upp sú von um að ná að skapa örlítið aðdráttarafl sem 

hvetur fólk til að upplifa aukna menningu. Menning kemur svo víða við þegar kemur 

að því að tengja fólk í samfélaginu. Þannig er hún góð leið til þess að lyfta 

samfélögum og ýta undir félagslega þátttöku. Menning laðar að ferðafólk, bætir 

atvinnu og ferðaþjónustu. En von mín um að fólk sameinist í að sýna verkefninu 

áhuga og velvild hefur gengið eftir. Að fá sem flesta í samfélaginu með og efla þannig 

menninguna, í því felst samkeppnin. Myndirnar á sýningunni eru samtímaheimild um 

mannlífið á þessum tiltekna stað, í þeim felst einnig ákveðin niðurstaða en myndirnar 

tala sínu máli.  

Viðauki 

 
Hljóð á sýningu: Handrit 
(18:03) 
 
Rödd 1: 
Það er fallegt að horfa yfir fjörðinn jafnvel þótt hann sé næstum fiskilaus. Á vorin 
laðar hann að sér káta vaðfugla og það finnast kuðungar, bláskeljar og ígulker í 
fjörunnni. Fjaran er falleg, hún er bogmynduð og tæpir 10 kílómetrar að lengd. Þarna 
er snotur bryggjustúfur sem steyptur var út í sjóinn fyrir um sextíu árum en þar koma 
aldrei skip því fjörðurinn er grunnur. Sjórinn skiptir litum og virðist anda. Hann 
verður blár, grænn og stundum brúnn. Allt eftir því hvernig viðrar. Oftast er hann 
úfinn en það kemur fyrir að hann verður spegilsléttur, það gerist þó helst á nóttunni og 
endist kannski fram að hádegi. Það er gott að hafa sjóinn þarna rétt við tærnar á manni 
því það fyrsta sem maður gerir þegar maður fer á fætur á morgnana er að kíkja út og 
líta til sjávar ... þannig sér maður fyrst hvernig viðrar.  
 
Rödd 2: 
Ég er ekkert svo mikið fyrir rosalegan hita en mér finnst voða gott þegar það hlýnar. 
En það er nottulega ríkjandi hérna norðanátt og svo suðvestan átt og það nottulega eru 
kaldar áttir. En svo koma alltaf góðir dagar á milli og það er logn hérna á morgnana 
og það lægir með kvöldinu og, og hérna þegar fólk kvartar þá hef ég stundum 
sagt: ,,Það er nú ágætis vinnuveður þó það blási"  
 
Rödd 3: 
Það er einmitt á svona heitum dögum á sumrin að þá er eiginlega ólíft hérna, hérna 
inn í stofu því að gluggarnir eru svo stórir, skín sólin hérna allan daginn á gluggana.  
... Það er alltaf svona gustur eiginlega. 
þetta er eins og sumarið í fyrra, það var bara ömurlegt, það var bara eins og haust. Það 
var skítakuldi hérna alla daga. Það var alltaf skítkalt og það var alltaf gustur, allt 
sumarið. Það kom einhver smá tími, þú veist, ein eða tvær vikur sem að var svona 
sæmilegt veður. Svo hinsvegar sumarið þar á undan að það er besta sumar sem að ég 
hef bara nokkurntíma upplifað. Bæði hér og annarsstaðar því að það var nánast upp á 
hvern einasta dag blanka logn hérna. Þá var þetta ekki svona eins og, eins og við 
vorum að tala um bara á nóttunni. Það var bara alla daga nánast. Það var  alveg 
ótrúlegt sko því að maður er alltaf vanur þessum norðan gusti hérna. 
 
Rödd 4: 

Veturinn er mjög fínn þú veist, hérna það er svona soldið temprað. Þú veist, við fáum 
ekki ofsa veður, ekki mikið af því. En við fáum ekki ... kannski ekki marga logndaga.  
 
 
Rödd 1: 
Í þorpinu eru nokkrir tugir einbýlishúsa, flest miðlungsstór og teiknuð af 
tæknifræðingum og arkitektum ríkisins. Göturnar eru sirka 12, rúmlega 90 heimili og 
250 íbúar.  Þarna eru sex tveggja íbúða raðhús og nokkur snotur timburhús frá fyrri 
hluta 20. aldar. Stærstu byggingarnar eru húsið sem einu sinni var sláturhús, 
Mjólkurstöðin, Samkaupshúsið sem áður var kaupfélagið, gamla kjötpokaverksmiðjan 
sem heitir nú Leifsbúð, grunnskólinn og félagsheimilið. Einnig er dvalarheimilið 
Silfurtún, heilsugæslustöð og blómabúð. Kirkja og sundlaug eru út í sveit.  
 
Rödd 2: 
... Það er Vesturbraut, það er Miðbraut, Sunnubraut, Búðarbraut, Ægisbraut. Þá erum 
við búin að fara hringinn og hérna upp. Og svo er Bakkahvammur, Lækjarhvammur, 
Stekkjarhvammur, Gunnarsbraut og Dalbraut. Og svo höfum við eina götu sem heitir 
Iðjubraut. Það er sem sagt, hérna gatan upp þar sem að Rarik húsið stendur við, hérna 
við Vesturbrautina þar sem að gamla sorpsvæðið var áður en að þetta nýja var tekið í 
notkun. Og alla vegana veit ég, að, sem sagt, Rarik er með þarna við Iðjubraut en ekki 
Vesturbraut. Svo veit ég ekki nema það sé gata, það er gata, semsagt, hérna í ... á 
Miðbrautinni þar sem að raðhúsin eru hérna inn í Dalinn. Búðarbrautin er hérna niður 
við sjó, tekur við af Ægisbrautinni, það eru þarna steyptu parhúsin og svo timburhúsin 
þar fyrir innan.  
 
Rödd 3: 
Mér líður rosalega vel hérna, ég vissi það bara frá því ég skoðaði húsið að mér myndi 
líða vel hérna. Ég er alveg viss um að hérna ... hann hérna Kristmundur gamli heitinn, 
ég er alveg viss um að hann er hérna. Ég keypti af hérna ... Siggu á Giljalandi. Mér 
finnst eins og ég hafi flutt, hérna ... í gær.  
 
Rödd 1:  
-Þetta líður svo hratt.   
 
Rödd 3: 
Já, það gerir það nefnilega.  
ég keypti þetta hús nú aðallega bara út af því að ég fékk þetta eiginlega á skít og kanil 
og vissi að ég gæti duddað mér í því sko, já og svo var nú líka bara ... framboðið var 
lítið af húsum þegar ég vildi kaupa sko. En þetta er ALLT of stórt sko. Það eru fjögur 
svefnherbergi og stórt þvottahús og klósett og þú veist þetta er... þetta er svona þú 
veist gamli stíllinn það er búr hérna og (flissar) ég ætlaði nú að fara að rífa það niður, 
ég ætlaði að taka eldhúsið í gegn.  

Ég er búinn að vera hérna síðan 2004. Já, einhvern tímann snemma á árinu kom ég 
hingað. Þá var ég búinn að vera í bænum að vinna eitthvað og bara, ég bara fann mig 
ekki þar, ég bara gat ekki búið þar. Mér leið bara virkilega illa. Það bara ... um leið og 
ég kom hingað þá bara svona ... það var eins og það væri létt af mér alveg þungu fargi 
bara. Mér finnst eiginlega ... já líka bara þegar maður er hérna, maður týnist ekki í 
fjöldanum maður er eitthvað þegar maður er hérna. Eða svona mér fannst það svona 
þegar ég var fyrir sunnan. Ég ... þú veist, ég var bara einn af maurunum. 
 
Rödd 1:  
- Hvernig gengur? 
 
Rödd 2: 
Eitt til að byrja með. Bara vel sko,  
Þú getur nottlega borað tvö göt, þá kemur þú ´essu í gegn. (Maður í bakgrunni) 
 
Rödd 2: 
Nei, nei, bara eitt.  
(hávaði í borvél og smá skarkali) 
 
Rödd 1: 
Þetta þarf að vera tilbúið þegar heilbrigðisráðanauturinn kemur?  
 
Rödd 2: 
(hlær) Heilbrigðisráðanauturinn? Já, hahahah ... 
 
Rödd 1: 
-Fulltrúi? 
 
Rödd 2: 
Já, fulltrúi.  
 
Rödd 1: 
-Og þá gefur hann leyfi? 
 
(Hávaði úr borvél) 
 
 
Rödd 2: 
Vonandi. Jú, jú, hann er búinn að gefa grænt á þetta og sagði mér bara að halda áfram. 
 
Rödd 1: 
- Og þá verður kaffitería bara eftir helgi hérna? 
 
Rödd 2: 

Já, líklegast, ef ég stend mig í því að bora ... bora og baka sko þá ætti þetta að hafast. 
 
Rödd 3: 
... Við búum bara á leir hérna, nánast og ef þú ... ef maður tekur eftir því ef maður er 
eitthvað vakandi frameftir nóttu og sko þegar að allt er kjurrt og hljótt hérna, þá heyrir 
maður alltaf sko og finnur svona smá drunur þegar að vörubílarnir eru að keyra hérna 
í gegn á nóttunni. Það er svo mikil umferð hérna af þeim svona á þessu bili á milli tólf 
og þrjú á nóttunni. Þó maður heyri kannski ekki beint bílhljóðin, maður finnur alltaf 
fyrir því aðeins. Það er ótrúlega skrítið. Það er svo mikill leir, sérstaklega hérna í 
þessari götu og eins í Lækjarhvamminum.  
 
Rödd 2: 
Það er alveg búin að vera uppbygging í menningu og ferðaþjónustu og og hérna ... og 
fleiri og fleiri sem að finna sér eitthvað til. Það náttúrulega mætti alltaf gera meira en 
það náttúrulega ... það verður þá að virkja fólkið. Það náttúrulega gerist ekki að sjálfu 
sér.  
 
Rödd 3: 
Ég er að vinna á bílaverkstæðinu upp í KM, bæði að gera við og ég hef líka stundum 
verið að keyra fyrir þá svona þegar það hefur vantað upp á. Aðallega bara á 
verkstæðinu það er alveg ótrúlega mikið að gera þar og búið að aukast núna mikið. Og 
þá örugglega með tilkomunni á þessum nýja vegi þarna yfir Arnkötludalinn. Það er 
farið að koma svo mikið af fólki af ströndunum og alveg sko líka frá sko ... þarna 
svæðinu í kringum sko Djúpuvík og þar. Þarna á Hornströndunum og þar. Og sko 
munurinn á ... á hérna vetrinum núna sem var að líða og vetrinum á undan, það er 
alveg svart og hvítt sko.  
 
Rödd 4: 
Ég er sko matreiðslusveinn og meistari svo hérna ... er ég grunnskólakennari og 
framhaldsskólakennari. Já maður þarf ... maður þarf reynslu og tækni til þess að vera 
að reka stað sem getur borið sig en hérna verið með svona fyrir breiðan markhóp og 
svona út á landi er þetta ofsalega breiður markhópur. Bara til að ná bæði nýtingu á 
hráefni, mannskap, þú veist, hvernig ætlarðu að setja upp vaktir? Hvernig ætlarðu að 
grípa fólk af götunni? Hvernig ætlarðu að sanna þig? Hvernig ætlaður að auka 
veltuna? Það er alveg búið að vera fínt að gera núna, miklu betra en í fyrra. Alltaf 
svona smátt og smátt að aukast. Við erum aðeins að verða til. 
... Gætirðu lækkað á súpunni? 
Heyrðu já, (Stúlka í bakgrunni) 
Nú finn ég lyktina sko. Iiiii ég er að gera sjávarréttasúpu.  
Hversu mikið? (Stúlka í bakgrunni) 
Bara niðr´ í svona fimm, eitthvað svoleiðis.  
Það eru svona nokkrir sem að fá sér hérna í hádeginu 
 
Rödd 3: 

Það er voða, voða erfitt að vera með einhverja, einhverja svaka framleiðslu í 
eldhúsinu þegar að maður er einn. Helvítis gerbókin. Fékk þetta einhverntíma hjá 
systur minni, fór einhverntímann í eitthvað boð hjá henni og þá var hún með svona ... 
æji sósuna hérna sem að er alltaf með hérna Tortilla snakkinu. Svo skrifaði hún hitt 
þarna niður líka. Ég hef nú aldrei prufað þetta. Ég hef gert það stundum hérna ... eins 
og á milli jóla og nýárs að reyna að ná, ná hérna svona vinahópnum saman og vera 
með matarboð hérna. 
(kaffisötrar) 
Ég er alveg alltaf opinn fyrir öllum hugmyndum og gæti þess vegna dottið í hug á 
morgun að rjúka eitthvað í burtu sko en ég sé enga ástæðu til þess eins og akkúrat 
núna því að mér bara, mér líður vel í öllu því sem ég er að gera og bara ... sko ég 
líka ... ég er búinn að taka þennan pakka held ég út þar sem að ég gat aldrei verið 
ánægður þar sem ég var og með það sem ég hafði. Alltaf að leita að einhverju öðru,  
rokkaði á milli. Er þetta ekki bara svona hjá öllum það kemur alltaf einhverntímann 
einhver tímapunktur þar sem að þú loksins bara finnur að þú ert sáttur.  
Ég setti niður tvö tré hérna. Grenitré. Það verður nú langt þangað til að þau verða 
orðin stór og myndarleg. Það er ágætt að setja eitthvað bara til þess að minnka grasið 
því að hann er rosalega stór garðurinn.  
 
Rödd 1: 
Þetta er bara tún. 
 
Rödd 3:  
Ég hef oft kallað þetta fótboltavöllinn sko.  
Flott að hafa eins og tréin sem eru hérna á móti við innganginn þarna hjá þeim. Það 
væri flott að setja svoleiðis hérna eins og niður með veginum bara til þess að loka 
garðinum af. Og þetta er ... þetta er líka miklu fljótsprotnara heldur en ... ja eins og 
grenitréin. Þegar að þau verða orðin almennilega stór að þá er ekkert víst að ég verði 
hérna ennþá. Það er heilmikið verk að halda svona garði við. Maður verður að vera 
duglegur á sláttuvélinni. Það er ágætis líkamsrækt. Hollt og gott bara. 
Eins og ég notaði dauða tímann í vetur þega að ... í staðinn fyrir að fara heim alltaf 
eftir vinnu og setjast fyrir framan sjónvarpið eins og maður gerir að þá tók ég hérna ... 
tók ég jeppann minn alveg í gegn. Tók hann alveg og spað- reif hann og hérna breytti 
honum ennþá meira.  
 
Maður sér alltaf upp í vinnu sko hvenær túristinn byrjar að koma því að þeir koma 
hérna af malarvegunum með sprungin og tætt dekk og eins það að við erum með 
kranabílinn alltaf að ná í þá sko þegar þeir fljúga út af greyin. Þetta er svona í litlu 
samfélagi þar sem að eru, eru sko nokkrir sem að eru í öllu. Þetta er eins og, eins og til 
dæmis bara Kalli hérna, sem er með verkstæðið, að hann er sko, hann er aðal 
sjúkraflutningamaðurinn hérna, svo er hann líka í slökkviliðinu og svo er hann 
náttúrulega með verkstæðið. Þannig að hann getur ... eða þú veist, það mæðir stundum 
svolítið mikið á honum sko. Hann fær kannski útkall bæði hjá slökkviliði og sjúkrabíl 
og svo þarf hann að sjá kannski um það líka að koma bílnum af staðnum sko. Og 

flestir ... því ég man nú ekki hvað þeir eru margir þarna í sjúkraflutningnum en þeir 
eru allavega þrír af þeim sem að eru svo líka í slökkviliðinu. Þannig að þeir geta 
stundum þurft að, þurft að, hérna að velja sko. Geta kannski fengið útköll í ... á báða 
staði í einu sko. Hérna verða bara allir að hjálpast að. Það hefur nú bara gengið vel, 
finnst mér alla vega.  
Eitt af forréttindunum, myndi ég segja, fyrir að vera að vinna þarna upp frá að það er 
svo mikill umgangur. Og það koma allir þessir litríku karakterar úr sveitinni og kíkja 
við hjá manni og stoppa og spjalla og mér finnst það alveg ægileg forréttindi að fá að 
hitta marga af þessum snillingum. Og þetta eru allt svona stórir karakterar, spes menn. 
Þetta er mikil stoppistöð og hálfgerð félagsmiðstöð líka. Þarna eru nokkrir, það eru 
nokkrir karakterar sem að eru alveg fastir í því að mæta til okkar á kaffitíma. Koma til 
okkar í kaffi kannski dag eftir dag eftir dag, viku eftir viku. Það er bara fastur punktur 
og það er líka bara rosalega gaman af því. Það er eins og bara oft þegar ... oftast þegar 
að maður er að mæta í vinnuna á morgnana, að þá eru alltaf sömu kannski, einn eða 
tveir sem að, sem að renna þarna inn þegar að þeir eru að byrja sinn dag sko og koma 
þarna við og fá sér kaffi og fara síðan að vinna. Þetta er einhver svona fastur punktur 
hjá þeim að byrja daginn á því að koma þarna og fá sér einn bolla og aðeins að spjalla 
við menn og svo fara þeir og gera sitt.  
	  
	  
	  
	  
Dagbók 2012-2013                	  
Dagurinn	  í	  dag	  verður	  ekki	  myndaður	  á	  morgun.	  
	  
1.	   -‐	   9.	   september	   2012:	   hef	   ég	   verið	   að	   skoða	   sambærileg	   lokaverkefni	   og	   punktað	   hjá	  mér	   jafnóðum.	  

Eitthvað	  sem	  ég	  tel	  að	  sé	  gott	  fyrir	  mig	  að	  hafa	  í	  huga	  að	  þegar	  kemur	  að	  minni	  greinargerð.	  	  

	  

9.	  september	  2012:	  Sendi	  Herdísi,	  formanni	  menningar-‐	  og	  ferðamálanefdar	  Dalabyggðar	  bréf	  þar	  sem	  ég	  

kynnti	  verkefnið	  fyrir	  henni.	  Hún	  svaraði	  mér	  daginn	  eftir,	  fagnandi.	  Ég	  má	  hafa	  samband	  hvenær	  sem	  er,	  ef	  

ég	  vil	  kíkja	  á	  vettvang.	  Ekki	  lélegt	  það.	  	  

	  

10.	  september	  2012:	  byrja	  á	  að	  skrifa	  dreifibréf	  til	  allra	  íbúa	  Búðardals.	  Þar	  sem	  ég	  vara	  við	  mér	  en	  vonast	  

þó	  eftir	  góðum	  móttökum.	  	  Dreifildi	  120	  stk,	  1	  bls.	  A4	  send	  þann	  18.	  sept	  á	  hvert	  heimili.	  Kostnaður	  1300	  kr.	  	  

	  

18.	   sept.	   2012:	   	   sendi	   dreifildi	   vestur.	   Er	   að	   lesa	   yfir	   lokaverkefni	   annarra.	   Reyni	   að	   finna	   sambærileg	  

verkefni	   þ.e.	   sýningargerð	   en	   það	   er	   ekki	  mikið	   um	   svoleiðis	   verkefni	   inn	   á	   skemmunni	   og	   ef	   þau	   eru	   til	  

staðar	  þá	  eru	  þau	  mjög	  oft	  lokuð.	  	  	  	  

	  

24.	  sept	  2012:	  held	  áfram	  að	  lesa	  verkefni	  

	  

28.-‐29.	   sept.	   2012:	   Í	   Búðardal.	   Byrja	   á	   laugardeginum	   upp	   úr	   hádegi.	   Pældi	   fyrst	   í	   því	   hvort	   ég	  ætti	   að	  

hringja	  í	  fólk	  og	  mæla	  mér	  mót.	  En	  svo	  einhvern	  veginn	  fór	  ég	  bara	  út,	  labbaði	  af	  stað.	  Suma	  rakst	  ég	  á	  og	  gat	  

sagst	   ætla	   að	   kíkja	   á	   þá	   síðar	   eða	   fljótlega.	   Ég	   birtist	   heima	   hjá	   einni,	   hún	   bauð	  mér	   kaffi	   og	   hvítvín,	   ég	  

stoppaði	  allt	  of	  lengi	  hjá	  henni	  en	  það	  var	  rosalega	  gaman.	  Svo	  kom	  önnur	  kona	  í	  kaffi	  sem	  ég	  þekki	  ekkert	  

því	  hún	  er	   tiltölulega	  nýflutt	   en	  þá	   gat	   ég	  nýtt	   tækifærið	  og	  kynnst	  henni	   aðeins.	  Við	  mæltum	  okkur	  mót	  

heima	  hjá	  henni	  daginn	  eftir.	  Á	  laugardagskvöldinu	  keyrði	  ég	  til	  Gróu	  og	  Tona.	  Ég	  hefði	  alveg	  getað	  labbað	  

en	   þau	   búa	   hinu	   megin	   í	   þorpinu,	   örugglega	   15-‐20	   mínútna	   labb	   og	   það	   var	   svo	   kalt.	   Toni	   er	   flinkur	  

áhugaljósmyndari	  og	  hjálpaði	  mér	   í	   leiðinni	  með	   ISO	   töluna	  og	  að	  eiga	  við	   ljósbirtuna.	  Svo	   labbaði	  yfir	   til	  

Fanneyjar	  og	  Binna	  tvær	  dætur	  voru	  heima,	  Jóhanna	  elsta	  dóttirin	  og	  næstelsta	  dóttirin	  Árný	  voru	  heima.	  Sú	  

yngsta	  var	  úti	  í	  sveit	  í	  rollustússi	  ég	  held	  að	  hún	  sé	  ca.	  13	  ára.	  Árný	  er	  sennilega	  16	  ára	  og	  ég	  held	  að	  hún	  sé	  

að	  byrja	  í	  skóla	  á	  Skaganum	  og	  Jóhanna	  býr	  í	  bænum	  með	  kærastanum	  sínum.	  Þau	  eiga	  von	  á	  barni	  í	  febrúar.	  

Jóhanna	  er	  23	  ára.	  Ívar	  er	  næst	  elstur	  ég	  held	  að	  hann	  sé	  svona	  18	  ára.	  Þau	  búa	  held	  ég	  í	  bænum	  (Reykjavík).	  	  

Binni	  og	  Fanney	  og	  þau	  öll	  tóku	  vel	  á	  móti	  mér.	  Klukkan	  var	  að	  ganga	  níu	  um	  kvöldið	  þegar	  ég	  kom	  heim	  til	  

mömmu	  og	  pabba.	  Þar	  beið	  mín	  ljúffeng	  kjötsúpa.	  	  

	  

30.	  sept.	  2012:	  Sunnudagur.	  Á	  hádegi	  fór	  ég	  aftur	  af	  stað	  til	  að	  hitta	  Snæfríð	  og	  Kela.	  Ég	  þekki	  þau	  ekki	  neitt	  

en	  hafði	  hitt	  hana	  daginn	  áður	  í	  kaffi	  hjá	  annari	  konu.	  Þau	  þekkja	  mömmu	  og	  pabba.	  Ég	  held	  að	  þess	  vegna	  

upplifi	  ég	  mig	  ekki	  eins	  ókunnuga	  næ	  þannig	  betur	  að	  tengja	  mig	  við	  fólk.	  Á	  leiðinni	  til	  þeirra	  hitti	  ég	  einn	  

nágranna	   þeirra.	   Hjörtur	   var	   að	   viðra	   hvolpinn	   sinn	   sem	   hann	   er	   nýbúinn	   að	   fá.	   Hann	   var	   að	   leika	   við	  

hvolpinn	  í	  garðinum	  sínum	  með	  lítinn	  rauðan	  bolta.	  Ég	  spurði	  hann	  hvort	  ég	  mætti	  ekki	  koma	  bráðum	  og	  

taka	  myndir	  af	  honum.	  Hann	   tók	  vel	   í	  það	  en	  sagðist	   reyndar	  vera	  á	   leið	   í	  Flekkudalsrétt.	  Ég	  sagðist	  bara	  

koma	  seinna.	  Ég	  flýtti	  mér	  svo	  yfir	  til	  Sigfríð	  og	  Kela.	  Eftir	  á,	  sé	  ég	  að	  ég	  hefði	  átt	  að	  taka	  myndina	  með	  fleiri	  

sjónarhornum	  og	  vera	  ófeimnari.	  Ég	  þarf	  að	  vera	  aðeins	  sniðugari	   í	  myndatökunum,	  einbeittari.	  Koma	  inn	  

og	  skoða	  og	  líta	  í	  öll	  horn.	  Hvað	  er	  áhugaverðast,	  hvað	  grípur	  augað.	  Sigfríð	  var	  að	  fara	  í	  messu	  kl.	  14.	  Það	  á	  

að	  fara	  að	  innleiða	  nýjan	  prest	  í	  sóknina	  í	  dag.	  Þá	  var	  ekki	  til	  setunnar	  boðið	  því	  ég	  átti	  eftir	  að	  ná	  einu	  pari	  

enn	  fyrir	  messu.	  (Ég	  þarf	  svo	  auðvitað	  að	  komast	  í	  kynni	  við	  prestinn).	  	  

	  

Ég	  keyrði	  til	  Dídíar	  og	  Skúla.	  Þau	  eru	  bæði	  kennarar,	  hætt	  störfum.	  Ég	  ákvað	  að	  hendast	  aftur	  á	  bílnum.	  Því	  

Dídi	  og	  Skúli	  eiga	  heima	  hinu	  megin	  í	  þorpinu	  og	  svo	  var	  líka	  skítköld	  norðangolan.	  Dídi	  kenndi	  mér	  í	  sex	  ára	  

bekk	  og	  svo	  kenndi	  hún	  mér	  stærðfræði	  í	  7.	  bekk.	  Skúli	  kenndi	  smíði	  og	  teikningu	  og	  var	  umsjónarkennari	  7.	  

bekkjar.	  Ég	  hef	  aldrei	  komið	  inn	  til	  þeirra.	  Ótrúlegt	  en	  satt!	  Þetta	  gekk	  vel.	  Þau	  sátu	  í	  stofunni	  í	  gömlu	  fallegu	  

sófasetti	  sem	  móðir	  Dídíar	  átti.	  Birtan	  úti	  var	  falleg	  og	  geislar	  sólarinnar	  féllu	  skemmtilega	  á	  Skúla	  þar	  sem	  

hann	  sat	  í	  einu	  horninu	  við	  stofugluggann.	  Þau	  tóku	  mér	  fagnandi,	  ég	  kyssti	  þau	  á	  vangann	  og	  við	  spjölluðum	  

um	  daginn	  og	  veginn.	  Þetta	  var	  stutt	  stopp	  því	  messan	  í	  Hjarðarholti	  var	  að	  hefjast.	  	  

	  

Síðasta	  heimsókn	  þennan	  dag	  var	  til	  frænda	  míns.	  Þau	  eru	  þrjú	  í	  fjölskyldu.	  Baldur	  er	  fæddur	  1980	  og	  Harpa	  

er	   fædd	  1985	  en	  hún	  á	  uppruna	  sinn	  að	  rekja	   til	  Sri	  Lanka.	  Baldur	  er	  uppalinn	   í	  Búðardal	  en	  Harpa	  er	  úr	  

Reykjavík.	  Þau	  eiga	  fjögurra	  ára	  soninn	  Tristan.	  Harpa	  var	  í	  ræktinni	  þegar	  ég	  kom	  svo	  ég	  hinkraði	  aðeins	  en	  

ákvað	  svo	  bara	  að	  mynda	  þá	  feðga	  við	  eldhúsborðið.	  Baldur	  sagði	  reyndar	  að	  þeir	  væru	  venjulega	  alltaf	  tveir.	  

Því	   alla	   virka	   daga	   dvelur	   Harpa	   í	   Reykjavík.	   Þar	   er	   hún	   í	   snyrtifræðinámi	   og	   kemur	   stundum	   heim	   um	  

helgar.	   Svo	   það	   var	   þannig	   lagað	   séð	   viðeigandi	   að	   mynda	   þá	   tvo	   saman	   feðgana.	   Baldur	   er	  

grásleppuútgerðarmaður	  og	  gerir	  út	  frá	  Hólmavík	  ásamt	  föður	  sínum.	  Við	  Baldur	  leigðum	  saman	  í	  Reykjavík	  

þegar	  ég	  var	  17	  ára	  og	  hann	  16	  ára	  þetta	  var	  veturinn	  ´97-‐´98.	  Við	  leigðum	  saman	  kjallaraíbúð	  við	  Hraunteig	  

18	  og	  leigan	  var	  18	  þúsund.	  Við	  vorum	  bæði	  í	  skóla.	  Ég	  man	  nú	  ekki	  annað	  en	  að	  sambúðin	  hafi	  gengið	  vel.	  	  

	  

Ég	  finn	  að	  þegar	  ég	  er	  komin	  af	  stað	  að	  mynda,	  þá	  þarf	  ég	  að	  vera	  ófeimnari	  við	  að	  taka	  margar	  myndir	  frá	  

ólíkum	  sjónarhornum	  prófa	  og	  prófa	  og	  vera	  frakkari.	  Þó	  ég	  sé	  inn	  á	  heimilum	  fólks.	  Ég	  er	  alltof	  kurteis.	  	  

1.	  -‐	  5.	  október	  2012:	  Í	  byrjun	  vikunnar	  er	  ég	  mest	  að	  lesa	  um	  ljósmyndir	  og	  ljósmyndun.	  Glugga	  í	  Endurkast	  

frá	  2008	  sem	  fjallar	  um	  samtímaljósmyndun.	  	  Skoða	  The	  Family	  of	  Man.	  

	  

6.	  október	  2012:	  laugardagsmorgun	  ég	  geng	  í	  nokkur	  hús,	  margir	  eru	  að	  heiman.	  Veðrið	  er	  einhvern	  veginn	  

ekkert	  en	  það	  er	  skítakuldi.	  Ég	  renni	  við	  hjá	  Konný	  og	  Nonna.	  Þeim	  líst	  vel	  á	  verkefnið	  og	  vilja	  endilega	  vera	  

með.	  Þau	  biðja	  mig	  reyndar	  um	  að	  koma	  við	  í	  næsta	  kasti	  og	  biðja	  mig	  líka	  að	  hringja	  á	  undan	  mér.	  Konný	  

segir	  mér	  að	  hún	  sé	  afar	  erfið	  í	  myndatökum	  því	  hún	  náist	  sjaldan	  á	  mynd	  með	  opin	  augun.	  Ég	  segi	  þeim	  að	  

ég	  verði	  aftur	  á	  ferðinni	  eftir	  hálfan	  mánuð.	  Þá	  ákveðum	  við	  að	  hittast.	  Það	  er	  svo	  ánægjulegt	  að	  hitta	  fólk	  

sem	  maður	  hefur	  ekki	  séð	  í	   langan	  tíma.	  Mér	  finnst	  ég	  þekkja	  þau	  svo	  vel	  en	  í	  raun	  þekki	  ég	  þau	  lítið.	  Hef	  

alltaf	  vitað	  af	  þeim	  og	  þau	  af	  mér.	  Ég	  lék	  mér	  mikið	  við	  dóttur	  þeirra	  í	  æsku.	  Kom	  þar	  oft	  inn.	  Ég	  man	  að	  einu	  

sinni	  fengum	  við	  ávaxtate	  með	  mangóbragði	  og	  ég	  vildi	  setja	  mjólk	  út	  í	  það.	  Konnýju	  leist	  ekkert	  á	  það	  hjá	  

mér	  en	   lét	  það	  eftir	  mér.	  Mjólkin	  ysti	  og	  það	  var	  ekki	  gott.	  Ég	  man	  að	  Konný	  sat	  mikið	  við	   ritvélina	  enda	  

minnir	  mig	  að	  hún	  hafi	  þá	  verið	  oddviti	   sveitarstjórnarinnar	  þá.	  Nonni	  er	  hávaxinn,	   langur	  og	  mjór	  og	  ég	  

man	  ekki	  eftir	  honum	  öðruvísi	  en	  gráhærðum.	  Ég	  man	  að	  hann	  var	  oft	  með	  myndavél.	  Ef	  eitthvað	  var	  um	  að	  

vera	  var	  hann	  alltaf	  mættur	  með	  myndavélina.	  	  

	  

Næsta	   stopp	   var	   í	   næstu	   götu,	   heima	   hjá	   Hörpu	   og	   Boga,	   frænda	   mínum.	   Hann	   var	   þá	   út	   í	   eyjum	   á	  

Breiðafirðinum	  ásamt	  17	  ára	  syni	  þeirra.	  Feðgarnir	  fóru	  þangað	  til	  að	  ganga	  frá	  fyrir	  veturinn,	  fjölskyldan	  er	  

nefnilega	  að	  byggja	  þar	  hús.	  Harpa	  sat	  við	  eldhúsborðið	  og	  tvær	  konur	  sátu	  við	  borðið	  með	  henni.	  Heiða	  frá	  

Þorbergsstöðum	  og	   Jónína.	  Móðir	   Jónínu	   og	   stjúpfaðir	   búa	  Hrútsstöðum.	   Fatakynning	   frá	   Friendtex	   hafði	  

verið	   að	   ljúka.	   Kaffi,	   gosvatn,	   hjónabandsæla	   og	   kleinur	   voru	   á	   boðstólnum	   og	   ég	   settist	   niður	   hjá	   þeim.	  

Heiða	  var	  staðin	  upp	  og	  gerði	  sig	  líklega	  til	  að	  fara.	  Hún	  hafði	  staðið	  fyrir	  kynningunni	  ásamt	  konu	  sem	  kom	  

að	  sunnan	   til	   að	  kynna	  nærföt.	  Harpa	  hélt	  kynninguna.	  Það	  voru	  einungis	   tvær	  konur	  sem	  mættu	  á	  hana.	  

Heiða	   sagði	   mér	   að	   ég	   mætti	   koma	   við	   heima	   hjá	   sér.	   Hún	   væri	   á	   leiðinni	   heim	   með	   vagninn.	   Litli	   4ra	  

mánaða	  drengurinn	  hennar	  yrði	  sennilega	  vaknaður	  þegar	  ég	  kæmi.	  Ég	  staldraði	  aðeins	  lengur	  við	  og	  mælti	  

mér	  mót	  við	  Jónínu	  næsta	  dag.	  Heiða	  og	  Jónína	  eru	  báðar	  einstæðar	  mæður.	  	  

	  

	  14.	   október,	   sunnudagur	   2012:	   Keyrðum	   í	   Búðardal	   í	   blíðskapar	   veðri.	   Ég	   hitti	   Herdísi,	   formann	  

menningarnefndar	  Dalabyggðar	  í	  Leifsbúð	  kl.	  16:00.	  Þar	  fórum	  við	  yfir	  málin.	  Ég	  fékk	  að	  skoða	  rýmið,	  þá	  var	  

myndað	  og	  mælt.	  Rýmið	  er	  ca.	  35-‐40	  fm.	  Ákveðið	  var	  að	  stefna	  á	  opnun	  viku	  fyrir	  sumardaginn	  fyrsta	  nk.	  

eða	  laugardaginn	  20.	  apríl.	  Ég	  er	  búin	  að	  senda	  henni	  emeil	  til	  staðfestingar.	  	  	  

	  

22.	   -‐	   26.	   október	  2012:	  Er	  að	  undirbúa	  umsókn	  til	  að	  sækja	  um	  styrk	  í	  menningasjóð	  Vesturlands.	  Er	  að	  

bíða	  eftir	  tilboði	  í	  framköllun	  og	  stækkun	  frá	  þeim	  í	  Pixlum	  er	  komin	  með	  verð	  fyrir	  sýningarskrá	  frá	  Odda	  

sem	   miðast	   við	   A5	   stærð,	   4-‐8	   síður,	   120	   stk.	   Þar	   kemur	   fram	   að	   bæklingur	   er	   vírheftur.	   	   Sendi	   línu	   á	  

Elísabetu	  hjá	  Menningarráði	  Vesturlands	  um	  það	  hvort	  við	  ættum	  að	  hittast	  eða	  hvort	  það	  væri	  óþarft.	  Sendi	  

líka	   línu	  á	  Herdísi	  hjá	  menningarráði	  Dalabyggðar	  um	  það	  hvort	  ég	  mætti	  mála	  salinn	  í	  öðrum	  lit	  þar	  sem	  

það	  var	  óljóst.	  En	  guli	  liturinn	  sem	  er	  á	  veggjunum	  er	  afleitur	  með	  myndunum.	  	  Ég	  er	  að	  lesa	  meðfram	  þessu	  

hinar	  ýmsu	  greinar	  tengdar	  sýningarhaldi	  og	  miðlun	  heimilda.	  	  

	  

9.	  -‐	  11.	  nóvember	  2012:	  Fór	  vestur	  og	  gekk	  ágætlega.	  Var	  reyndar	  bylur	  efst	  á	  brekkunni.	  Margir	  voru	  að	  

heiman	  eða	  höfðu	   í	   öðru	  að	   snúast	   en	   tóku	   samt	   sem	  áður	  vel	   í	   þetta,	  báðu	  mig	  að	  koma	  aftur	   seinna	  og	  

jafnvel	  hringja	  á	  undan	  mér.	  Ég	  er	  því	  augljóslega	  búin	  að	  uppgötva	  bestu	  taktíkina	  en	  það	  er	  að	  hringja	   í	  

fólk	  á	  undan	  mér	  og	  bóka	  tíma.	  Það	  virðist	  virka	  best.	  Hef	  reyndar	  komist	  yfir	  þrjú	  til	  fjögur	  heimili	  á	  helgi.	  	  

23.	  -‐	  25.	  nóv.	  	  Ég	  náði	  að	  fara	  á	  heil	  fimm	  heimili	  og	  tala	  við	  allavega	  fjóra	  um	  að	  vera	  með.	  Svo	  þetta	  smám	  

saman	  gengur	  og	  fólk	  tekur	  enn	  vel	  í	  þetta.	  	  

	  

8.	  -‐	  9.	  des.	  Fjögur	  heimili	  mynduð	  

	  	  

des.	  2012	  

Næst	  á	  dagskrá:	  Setja	  saman	  kostnaðaráætlun	  þegar	  ég	  er	  komin	  með	  allar	  verðhugmyndir.	  Þá	  setja	  saman	  

texta	  fyrir	  styrkumsóknina.	  	  

	  

Janúar	   2013:	   Ég	   fór	   tvær	   ferðir	   vestur	   í	   janúar	  og	  náði	   að	  mynda	  alveg	  helling	  af	  heimilum.	  Fyrri	   ferðin	  

gekk	  best	  af	  þeim	  sem	  komnar	  eru.	  Ég	  fór	  í	  einhvern	  ham,	  setti	   í	  annan	  gír,	  hringdi	  og	  hringdi.	  Það	  kemur	  

mér	  á	  óvart	  hvað	  er	  erfitt	  að	  ná	  á	  fólk	  og	  hvað	  margir	  eru	  rosalega	  bissí.	  Seinni	  ferðin	  var	  síðan	  í	  miðri	  viku,	  

þá	  náði	  ég	  að	  mynda	  þá	  sem	  eru	  sjaldan	  heima	  um	  helgar.	   	  Um	  miðjan	  mánuð	  prófaði	  ég	  að	  láta	  framkalla	  

tvær	  myndir	   fyrir	  mig.	  Önnur	  kom	  betur	  út	  en	  hin.	  Ég	  er	  búin	  að	  ákveða	  að	  stærðin	  á	  myndunum	  verður	  

18xauto.	  Þar	  sem	  myndirnar	  eru	  allar	  misjafnlega	  skornar.	  En	  það	  fer	  hreinlega	  eftir	  myndbyggingu	  þeirra	  

hvernig	  ég	  vinn	  þær.	  Svakalegur	  tími	  fer	  í	  myndvinnsluna	  heilu	  dagarnir.	  Er	  að	  vinna	  þær	  frá	  kl.	  10	  til	  16	  á	  

daginn	  og	  sum	  kvöld	  eftir	  kl.	  21-‐	  í	  kringum	  40	  klst.	  á	  viku	  í	  að	  klippa	  og	  vinna	  myndirnar.	  	  

	  

5.	  -‐	  6.	  janúar:	  Myndatökur	  í	  Búðardal	  

	  

19.	  -‐	  20.	  janúar:	  Myndatökur	  í	  Búðardal	  

26.	  -‐	  31.	  janúar:	  Myndatökur	  í	  Búðardal,	  í	  miðri	  viku	  til	  að	  mynda	  þá	  sem	  að	  eru	  aldrei	  heima	  um	  helgar.	  	  

	  

11.	  -‐	  12.	  febrúar:	  	  Fjórar	  myndatökur	  í	  Búðardal	  

	  

13.	   febrúar:	  Yfir	  30	  myndir	  komnar.	  Ég	   fer	  vestur	  um	  helgina	  og	  verð	   í	  vikunni	  að	  hringja	   í	   fólk	  og	  bóka	  

myndatökur.	  Þarf	  að	  ná	  allavega	  tíu	  fjölskyldum	  núna.	  Bara	  kíla	  á	  ´etta	  ...	  arg...	  náði	  að	  taka	  myndir	  af	  fjórum	  

fjölskyldum	  um	  helgina.	  Gengur	  hægt	  og	  bítandi.	  Það	  eru	  alltaf	  einhverjir	  sem	  fresta	  á	  síðustu	  stundu.	  	  	  

	  

25.	   febrúar:	   Ég	   hef	   legið	   yfir	   myndunum	   í	   photoshop,	   það	   fer	   gríðarlegur	   tími	   í	   að	   vinna	   þær.	   Ég	   er	  

örugglega	  komin	  með	  vel	   yfir	  75	  klst.	   í	  myndvinnslu.	  En	  það	   skiptir	  máli	   að	   vinna	  þær	  vel	   oft	   er	  myndin	  

annað	  hvort	  of	  köld	  eða	  of	  heit,	  of	  dökk	  eða	  of	  ljós.	  Andlit	  of	  dökkt	  en	  of	  ljóst	  miðað	  við	  birtustemninguna	  í	  

myndinni.	   Allt	   fer	   þetta	   jú	   eftir	   smekk	   og	   því	   sem	   ég	   vil	   ná	   fram	   í	   hverri	   mynd.	   Ég	   fékk	   faglærðan	  

ljósmyndara	  Silju	  Rut,	  til	  að	  hjálpa	  mér	  að	  fara	  yfir	  myndirnar.	  Það	  var	  svakalega	  gott	  að	  fá	  hana	  í	  lið	  með	  sér.	  

Betur	  sjá	  augu	  en	  auga.	  	  

	  

fór	  í	  Pixla	  með	  35	  myndir	  í	  prufuframköllun	  í	  dag,	  ég	  fæ	  myndirnar	  litlar	  bara	  svo	  ég	  sjái	  hvernig	  myndirnar	  

koma	  út	  frá	  þeim.	  Þær	  geta	  verið	  allt	  öðruvísi	  en	  á	  tölvuskjánum	  hjá	  mér	  og	  eitthvað	  sem	  er	  gott	  að	  vara	  sig	  

á	  tímanlega.	  Þá	  get	  ég	  aðeins	  gert	  ráðstafanir	  og	  miðað	  myndvinnsluna	  útfrá	  prufunum.	  Ef	  myndirnar	  koma	  

t.d.	  of	  dökkar	  þá	  verð	  ég	  að	  lýsa	  þær	  hjá	  mér	  í	  tölvunni.	  	  

	  

27.	   -‐	  28.	   febrúar:	  Er	  að	  undirbúa	  myndatökur.	  Hringja	  í	  fólk	  og	  bóka	  fyrir	  laugardag	  og	  sunnudag.	  Þarf	  að	  

ná	  yfir	  tíu	  myndatökum	  núna	  til	  að	  halda	  settum	  markmiðum.	  	  

Muna:	  senda	  upplýsingar	  á	  dvalarheimili	  aldraðra	  (forstöðukonu)	  hún	  ætlar	  að	  ræða	  við	  fólkið	  áður	  en	  ég	  

kem.	  	  

	  

Fékk	  styrk	  frá	  menningarsjóði	  Vesturlands,	  reyndar	  ekki	  sú	  upphæð	  sem	  ég	  hafði	  óskað	  eftir	  en	  fékk	  þó	  80	  

þúsund.	  Það	  er	  betra	  að	  fá	  eitthvað	  en	  að	  vera	  hafnað.	  	  

	  

	  

1.	  -‐	  3.	  mars:	  Myndvinnsla.	  Myndatökur	  í	  Búðardal	  	  

	  

4.	  mars:	  	  

-‐Á	  enn	  eftir	  að	  vinna	  um	  20	  myndir	  og	  taka	  ca.	  30	  

	  

9.	  -‐	  10.	  mars:	  	  

Fór	  í	  Búðardal	  og	  náði	  að	  taka	  færri	  myndir	  en	  ég	  ætlaði	  mér.	  Ég	  náði	  þó	  sex	  heimilum.	  Upphaflega	  var	  ég	  

með	  tíu	  en	  fjögur	  duttu	  út.	  	  

	  

11.	   -‐	   16.	  mars:	  Öll	  vikan	  er	  búin	  að	  fara	  í	  að	  vinna	  myndirnar	  og	  setja	  upp	  og	  hanna	  blaðsíður	  og	  forsíðu	  

fyrir	   sýningarskrána.	   Mér	   finnst	   mikilvægt	   að	   myndirnar	   raðist	   upp	   á	   hverri	   síðu	   með	   tilliti	   til	  

myndbyggingar,	  litatóna	  og	  heildarútlits	  síðunnar.	  Svo	  þarf	  að	  huga	  að	  letri.	  Það	  fer	  dágóður	  tími	  í	  að	  velja	  

hvaða	  myndir	  fara	  saman	  á	  síðu.	  Ég	  máta	  hverja	  og	  eina	  mynd	  saman	  til	  að	  sjá	  hvort	  heildarmynd	  síðunnar	  

gangi	  upp.	  Þetta	  er	  allt	  unnið	  í	  Photoshop.	  Eftir	  að	  ég	  er	  búin	  að	  setja	  upp	  layoutið,	  og	  hugsa	  út	  hvernig	  ég	  vil	  

að	  myndirnar	  raðist,	  nota	  ég	  forritið	  InDesign	  til	  þess	  að	  raða	  upp	  síðunum	  fyrir	  prentunina.	  	  

	  

16.	   mars.	   Bókaði	   á	   laugardegi,	   brunaði	   svo	   í	   Búðardal	   fyrir	   kl.	   07	   að	   morgni	   sunnudags.	   Það	   var	   líka	  

sumarfærð	  engin	  umferð	  svo	  ég	  var	  ekki	  nema	  einn	  og	  hálfan	  að	  keyra.	  Þurfti	  að	  ná	  einni	  fjöskyldu	  kl.	  09.45	  

-‐	  var	  komin	  í	  Búðardal	  fyrir	  kl.	  níu.	  Náði	  því	  morgunkaffi	  hjá	  mömmu	  og	  pabba.	  Myndaði	  tólf	  heimili	  og	  met	  

slegið	  þar.	  Ég	  er	  komin	  með	  í	  kringum	  sextíu	  myndir	  og	  er	  búin	  að	  lofa	  öðrum	  tíu	  á	  næsta	  sunnudag.	  	  

	  

18.	   mars:	   Hitti	   Díönu,	   fulltrúa	   hjá	   prentsmiðjunni	   Odda	   en	   það	   var	   í	   gegnum	   góða	   aðila.	   Fékk	   þ.a.l.	   gott	  

tilboð.	  Við	  ræddum	  ýmsa	  möguleika	  varðandi	  útlit	  sýningarskrárinnar.	  Ég	  hef	  ákveðið	  að	   fækka	  eintökum	  

niður	  í	  50	  stk.	  og	  verða	  blaðsíðurnar	  í	  staðinn	  fleiri	  en	  í	  upphafi	  var	  ætlað	  en	  þær	  verða	  á	  bilinu	  í	  kringum	  40	  

síður.	  Skráin	  verður	  í	  sniðinu	  A5,	  liggjandi,	  44	  síður,	  í	  4	  lit	  á	  170gr.	  UPM	  silk	  myndapappír.	  Kápan	  á	  200gr.	  

UPM	  silk	  myndapappír	  og	  fræst/límt	  í	  kjöl.	  Hún	  sagði	  að	  ég	  hefði	  nægan	  tíma	  ef	  ég	  klára	  að	  vinna	  þetta	  yfir	  

páskana	  þá	  er	  fínt	  að	  hefja	  prentunina	  eftir	  páska.	  Ég	  stefni	  á	  að	  vera	  þá	  með	  tilbúið	  í	  prentun	  og	  framköllun.	  

	  

23.-‐24.	   mars:	   Laugardagurinn	   fór	   í	   að	   hringja	   og	   skipuleggja	   myndatökur	   sunnudagsins.	  

Sunnudagsmorgunn	  =	  Dagsferð	  í	  Búðardal.	  Ég	  brunaði	  kl.	  7.30	  af	  stað	  til	  að	  ná	  á	  eitt	  par	  fyrir	  kl.	  ellefu.	  Það	  

getur	  verið	  strembið	  að	  ná	  á	  fólk.	  Það	  er	  oft	  að	  fara	  eitthvað	  um	  helgar.	  En	  dagurinn	  gekk	  vel	  fyrir	  sig	  og	  nýtt	  

met	  slegið	  þ.e	  fimmtán	  heimili	  mynduð	  þann	  daginn.	  Fór	  hús	  úr	  húsi	  frá	  kl.	  ellefu	  um	  morguninn	  til	  klukkan	  

rúmlega	  átta	  um	  kvöldið,	  þá	  uppfull	  af	  kaffi,	  súkkulaðirúsínum,	  nóa	  konfekti	  og	  after	  eight	  súkkulaði.	  Var	  svo	  

komin	  heim	  til	  Reykjavíkur	  rétt	  fyrir	  miðnætti.	  	  	  

	  

25.	   -‐	   31.	  mars:	  Lokavinna	  við	  myndvinnslu	  á	   ljósmyndunum.	  Fór	  með	  myndir	   í	   framköllun	   í	  pixla.	  Ath.	  á	  

eftir	  að	  semja	  um	  verð	  við	  eigandann.	  (sem	  var	  ekki	  við)	  klára	  það	  eftir	  páska.	  Lokauppsetning	  og	  yfirferð	  

við	  sýningarskrá	  í	  InDesign.	  Ég	  hafði	  eina	  vana	  manneskju	  með	  mér	  til	  að	  hjálpa	  mér.	  Hefði	  ekki	  klórað	  mig	  

fram	  úr	  þessu	  án	  Silju.	  Ég	  kláraði	  líka	  að	  fara	  yfir	  texta	  og	  textasíðurnar.	  Var	  heppin	  að	  finna	  góðan	  þýðanda	  

sem	  var	  ekki	  lengi	  að	  hrista	  fram	  úr	  erminni	  góðan	  texta	  á	  ensku.	  Svaf	  í	  þrjá	  tíma	  aðfaranótt	  mánudagsins	  1.	  

apríl.	  	  Þurfti	  að	  ná	  tímaáætlun	  

	  

2.	  apríl:	  Allt	  tilbúið	  í	  sambandi	  við	  sýningarskrána.	  Búin	  að	  fara	  með	  skjalið	  til	  Díönu	  í	  Odda.	  Búin	  að	  semja	  

um	   verð	   við	   Jens	   í	   Pixlum.	   Logo	   fyrirtækjanna	   og	   Menningarsjóðsins	   fóru	   að	   sjálfssögðu	   á	   baksíðu	  

sýningarskránnar.	   Búin	   að	   samþykkja	   allar	   síðurnar	   rafrænni	   próförk	   frá	  Odda.	   Þar	   kom	   reyndar	   upp	   að	  

sama	  textasíða	  kom	  fyrir	  tvisvar	  í	  skjalinu	  frá	  þeim.	  Tók	  smá	  tíma	  að	  koma	  leiðréttingunni	  til	  skila.	  	  	  	  

	  

Ljósmyndirnar	  á	  sýningunni	  verða	  í	  stærð	  18xauto	  á	  foam-‐i	  

	  

	  

3.-‐15.	   apríl:	   Finna	   hljóðfæla	   frá	   samtölum	  mínum	   við	   nokkra	   einstaklinga	   úr	   Búðardal	   um	   Búðardal	   og	  

vinna	  þá.	  Láta	  gera	  skilti	  sem	  á	  að	  vera	  yfir	  inngangi/anddyri	  sýningarrýmissins,	  ATH.	  Einar	  hjá	  Áberandi.	  	  

Klára	  greinargerð.	  	  	  

	  

Ath.	   Framundan:	   Tala	   við	   Bjössa	   kennara	   um	   að	   spila	   á	   harmonikku	   á	   opnun	   ef	   ekki	   hann	   þá	   ef	   til	   vill	  

Halldór	  á	  Breiða	  eða	  Nonna.	  	  

Kynningarmál:	  Búa	  til	  viðburð	  á	  facebook,	  	  

senda	  tilkynningar	  í	  Fréttablaðið,	  Moggann	  og	  Skessuhorn	  og	  SÍM	  ath.	  visir.is	  

Búa	  til	  lítil	  boðskort	  ath.	  með	  prentunina	  í	  Samskiptum	  

Búa	  til	  plaköt	  	  

	  

8.-‐9.	  apríl:	  Sækja	  ljósmyndirnar	  í	  Pixla,	  

Láta	  prenta	  út	  105	  stk.	  boðskort	  og	  5	  stk.	  plaköt	  í	  Samskiptum	  	  

	  

10.	  -‐11.	  apríl:	  sækja	  boðskort	  og	  plaköt	  úr	  prentun,	  senda	  í	  dreifingu.	  	  

Hringja	  í	  Halldór	  í	  sambandi	  við	  tónlistaratriði	  á	  opnun.	  	  

	  

12.	  apríl:	  Sýningarskráin	  tilbúin,	  sækja	  

	  

16.	  apríl:	  sækja:	  skiltið	  í	  Áberandi,	  tengiliður	  Einar	  

	  

15.	  apríl:	  Lokaskil	  greinargerðar	  á	  leiðbeinendur	  

16.	  apríl:	  ath.	  veigar	  fyrir	  opnun	  Hvítvín-‐gos	  

dúk	  á	  borð	  

18.	  apríl	  Mála	  kosningakassann	  og	  muna	  eftir	  að	  láta	  gera	  rifu	  á	  hann.	  	  

Skera	  miðana	  fyrir	  leikinn	  

18.-‐20.	  apríl:	  Uppsetning	  í	  Leifsbúð,	  Búðardal	  

	  

20.	  apríl:	  Opnun	  kl.	  16	  

